
   دخپروندی ټولني يادداښت

ملګري ليکوال کوټه دلراوپروطن هغه يواځنی ادبي تنظيم دی چي له تيروشلوکلوراهسې پرلپسې پنځلس ورځنۍ تنقيدي غونډي جوړوي اوترسره کوي،داغونډي بې له څه مبالغې په ټوله سيمه کي دکره کتني په حواله خپل تاريخي اوادبي ارزښت لري ،ددې ترڅنګ ملګري ليکوال په ورځنوڅېړنغونډي، لمانځ غونډي،دکتابونودمخ کتني دستورې جوړي کړي دي.

له دې سره يوشمېرکتابونه همد ې تنظيم لخوا خواره سوي دي ،چي په خصوصي ډول دپيرمحمدکاکړاو قلندرمومندپه حقله ”سيمينار“نومي کتاب دعنايت الله ضياءشعري اوافسانوي مجموعې،دروشن بنګښ شعرټولګه،دډاکټرلياقت تابان  پينځه    کتابونه ،دډاکټرنصيب الله سيماب لنډي کيسې ،دګل خان حيرت اوازادخان ازادشعري ټولګي اونورديادوني وړدي.

ملګري ليکوال هروخت هڅه کوي چي دپښتوادب په چمن کي نوي اوتازه ګلونه وټومبي،په دغه ترڅ کي داځل زموږدتنظيم اساسي غړی ،دروندليکوال ،شاعر،اديب ،کالم نګارعمرګل عسکر شعري ټولګه خپريدوته تياره کړې ده،هيله من يوچي ګران لوستونکي به دمخ په څېردې کتاب ته هم درناوی ورکوي چي دشاعرسره،سره موږته هم وياړاوحوصله راکړي چي په راروان وخت کي هم دغه کړۍ راوانه او ودانه وساتو.

                                                           په درناوي

                                          ا  لحاج مقدس خان معصوم

                                                سرپرست ملګري ليکوال کوټه 

                         عسکردآ ګاتوس په لټون

زه محترم عمرګل عسکرصاحب ديوه سخت ازميښت سره مخامخ کړی يم اودخپل حسن ظن په اساس داغوښتنه کوي چي زه يې پرشاعري باندي يوه تحليلي اوتجزياتي تبصره وليکم ،اوحال داچي هغه زموږدسيمي نه يوازي په معروفوبلکې په سينيراساتذه کي شامل څوک دی اودهغه دپښتوادب دخدمت زمانې ډېري اوږدې اوارزښت لرونکي بڼي لري ،په يوه داسي چاپيريال کي زه اوقلم دواړه دزيات تذبذب سره لاس اوګريوان يو.

خبره دا چي چيري وخلګوته زماجهالت ښکاره نسي ،دعسکرصاحب پرشاعري باندي دليکلوپرمهال ددې وام سره مخامخ يم اوداهغه وام دی چي شايدزماتحت الشعوراوشعوريې دواړه ترخپل تور اثر لاندي نيولی وي .

زه عمرګل عسکرترکومه حده چي پېژنم نودهغه ريښې دشعراودژوندپه مځکوکي وماته لکه دوني ډېري ژوري ښکاري اودهغه ادبي قامت دادب په فضاء کي دچنار ترونه لوړ ښکاري، عمرګل هغه سړی دی چي دخپل زړه څراغ دخپلووينوپه روغن روښان ساتي اودژوند په لاروخپل ورک مسافرزړه ترخپل مرام پوري په کاميابي سره رسوي .

 دعسکر شاعري دموضوعاتو اواهدافوپه حواله دژوندتنوع لري دهغه په شاعري باندي په تفصيل سره خبره به ډېره اوږده سي اوهسي هم شاعري دخپلي تجريديت په حواله لکه ديزدان فطرت په ګرفت کي نه راځي بس فقط دوجدان په اساس باندي دمحسوسولوضرورت لري .

موږنن په يوداسي دنياکي اوسوچي وهرڅه ته دمقصديت اودغايت په نظرکتل کيږي دکمرشل ازم په دانړۍ کي څه نوي نوي خبري کيږي ،کله دتاريخ کله دخدای اوکله دشاعرۍ دمرګ خبري کيږي اوکله دتهذيبونودتصادم اودوحدت انسانيت دنفي خبري کيږي.

 دمعکوس ترقي په يوه داسي منفي فضاکي له لويه سره د ادب اوپه ضمني توګه دعمرګل عسکر دشاعرۍ افاديت څه دی؟ دايوسوال مي زړه غواړي چي له لوستونکوڅخه يې  به ډېرمعذرت سره وکړم.

 له لويه سره به د ادب يادشاعرۍ دافاديت خبره اوږده سي که زه هم دشيلې په څېردشاعرۍ په دفاع کي يومضمون وليکم په داسي حال کي به بيادزيرنظرموضوع څخه ډېرليري ولاړسم خودعمرګل عسکرپه شاعري باندي يوه ودوې خبري کول غواړم.

 دعسکردشاعرۍ افاديت دادی چي د دواړو پوښتنو ډېر مثبت ځواب وړاندي کوي ،هغه دتاريخي وجدان په اساس دشاعرانه يقين په امتزاج سره وموږته ديوه ژوندي خدای خبرراکوي.

 وو!داخبره صحيح ده چي خدای دخپل اثبات دپاره دعسکرصاحب دشاعرۍ محتاج نه دی لاکن دلته دهغه دموجودګۍ په حواله دشاعرانه تجريد خبره ده يوشاعردخپل وجدان اوخپلي ويني دشعورپه اساس باندي نه يوازي دهغه دموجودګۍ خبره کوي بلکې دهغه سره خپل شخصي تعلق هم څرګندوي ، زما په شخصي فکرسره هم دژونددفلسفې بنيادي خښته داده چي يوڅوک دخدای په باب څه نظرلري ، آيا هغه موحد دی،لاادري دی که دهريه دی دهغه دژوندفلسفه هم له دې نظرڅخه خپله بڼه مومي والټير خوځکه ويلي ووکه چيري خدای وجودنه لري هم خوضرورت دادی چي يوخدای بايدتخليق سي اوعمرګل عسکر هغه څوک دی چي دتصوف اودشاعرانه استدلال له لاري اودخپل وجدان اودويني دشعورپه حواله موجودبالذات خدای نه يوازي پيژني بلکې مااوتا ته يې هم دکايناتي ژوندپه تناظرکي خبر راکوي، دعسکرصاحب دشاعرۍ هم دا اړخ دی چي ماته زيات ارزښت لري کنې دهغه شاعري په هره حواله يو ښايسته اوکامله بڼه لري .

 په دې اړه دعسکرصاحب ديوه نظم حواله ورکول ډېر برمحل ښکاري چي دنکتې په عنوان سره ليکل سوی دی،زماخيال دا دی چي دلته عسکرصاحب دفکر د ارتقاپه کمال باندي ولاړدی دلته دوی نسته ،دلته شاهد ومشهود،زمان ومکان يووحدت تشکيليوي اودلته شاعرانه فکر دخپل وسعت پروروستي حدښکاري ،هغه دژوندپه طبعيي اوپرمالبعدالطبعياتي سطح دتسلسل اووسعت پزيرۍ حقيقت وړاندي کوي ،په دې اړه هغه دنکتې اود دايرې استعاره اخستې ده او نکتې په دائرې کي اودائرې په نکتې کي په تکرار سره دبدليدوتخليقي خبره کوي اوشايدچي په بين السطور کي دوحدت په کثرت کي اود کثرت په وحدت کي دبدليدوخبره کوي ،دلته دهغه ديوه نظم سوچ ته رجوع کول به بې ځايه نه وي.

څه خوسوچ ورته په کاردی

 چي کاينات دکومي خوانه

 کومي خواوته روان دی

 چيرته خواهم شته که نشته؟

 دازماپه خواکي څه دي؟

يوڅووران ويجاړقبرونه

 دنيم ګړونيمه خواوو

 چي دوی کومي خواته لاړل

 څه خوسوچ ورته په کاردی

زه تباه شوم ته تباه شوې

 دغالب خبره چازده 

 چي څه نه وو

 نويوخدای وو

 چي څه نه وي 

نوبه خدای وي

 که زه نه وای نه به څه وای؟

 څه خوسوچ ورته په کاردی
 مادعسکرصاحب دشاعرۍ پروروستي دورباندي په اوله کي خبره وکړه ولي چي داهغه مقام دی چي دهغه شاعري وخپل ځان ته ډېرانفراديت ټاکي .
مادعسکرصاحب دجمال اودجمال دفلسفې په اهدافوباندي هم په ډېرشاعرانه بصيرت سره خبره کړې ده،لاکن زمادپاره هغه هلته ډېرمنفردښکاري کله چي هغه دکاينات سره اود خدای سره په صوري اومعنوي لحاظ يووحدت تشکيلوي داهغه وخت دی چي هغه دزمان ومکان تحديدماتوي اوداشاعرانه اوتخليقي صلاحيت ترلاسه کوي ،چي کله نکته کله دايره سي کله لمرکله سپوږمۍ سي کله طائرکله هواسي کله مځکه کله آسمان اوکله کاينات سي اوپه دې توګه خپل زړه دکايناتي بيکانګۍ اودتنهايۍ له عذابه څخه خلاصوي،اوهم دخپلولوستونکودنفسي ستړياوو،درمان ترسره رسوي لکه چي وايي:

سپيني وريځي مرمريني په شفق يې سرې لمبې کړم
زه په شام اوپه سحرکي کله لمر،کله سپوږمۍ شم
داهغه مقام دی چيري چي مينه دخوداآګايي ومنزل ته رسيږي داهغه مقام دی چي خالق دخپل مخلوق دالفت په دسترس کي راځي داهغه مقام دی چي خالق دخپل موجودګۍ داحساس دپاره دمخلوق دزړه وجرات ته ګوري اوپه قول دمولانارومي صاحب داشايدهغه مقام دی چي کله مين خدای په خپل قابوکي راوړي.

داهغه مقام دی چي شاعردوحدت ترتاثيرلاندي دصوري تفريق څخه خپل زړه خلاصوي اوپه معنوي حواله وځان ته وحدت ګټي لکه چي عسکروايي:

ځمکه زما،آسمان زماکاينات زمادی
دتخليق په هرکړاوکي ذات زمادی
نکته زما،دايره زماګردش زمادی
هرلمحه په هرزمان مرات زمادی
وړاندي هم داسي وايي:

په ورځ ښکاره،په شپه کي پټ،سحرماښام
لمرسپوږمۍ هجرووصال سوغات زمادی
دلته شاعريودرمانده شاعرڅومري شتمن اوابدي ښکاري په معروضي حواله ديوې ډوډۍ مکلف انسان دلته دميني دابديت پربنيادباندي څومري واکمن اودانسانيت په حواله څومري ابدي ښکاري !

دلته دژونددتاريکوکوڅوديوه تياره کورپه کونج کي ناست شاعرديونان اساطيري زيوس ديوتانه ښکاري؟

وو!دعسکرصاحب دشاعرۍ کمال په دې کي دی چي داشاعري دانسان دوقاراودعظمت ښکارندوی ده،عسکردبندګۍ په شعورپوره زړه لري خوهغه دانسان دلوړمقام ارمان هم لري .

زماپه خيال دژونددآفاقي قدرونوسره هم دعسکرشاعري دژونددامکاناتوسره هم په ښه توګه بحث کوي ،هغه دزمان مکان ترشادامکاناتوپرامکان خبره کوي او دادپوهاندوپه فکردلوی شاعرۍ صفت بلل کيږي .

لکه چي عسکروايي:

مکان کي اوسو،خوله ځانه مودی ځان هيرکړی
که دېوال نه وای استوګن دلامکان به ووموږ
يا

مرګی مي خدای خبرچي کوم احوال لره ساتي
په ژوندکي په زاوال که مي کمال لره ساتي
دجديدنفسياتو په رڼاکي ويل کيږي چي هرانسان ددرودايرومرکب وي اوله دايره ديوفردشعوردی ، دويمه دايره دفردلاشعوراونوع انسان شعوردی اودريمه دايره دنوع انسان لاشعوراودکاينات شعوردی  يوانسان ددرودايرومرکب وي يعني دانسان خپل شعوراولاشعوردنوع انسان شعوراولاشعوراودکاينات شعور.

دلته سوال داپيداکيږي چي دعسکرصاحب شاعري دشعورددې درو دايرو کوم رنګ اوڅرک په ځان کي لري؟ آيادهغه شاعري دکاينات له ليروګوښواودروح کاينات سره چي موږورته خدای اوسقراط ورته ”آګاتوس“ وايي،څه رابطه لري اوکه نه ،زه په ډېراعتمادسره داثبات عنوان ورته ټاکم زماپه خيال په تکرارسره وايم چي دشعورپه هره دايره کي هغه په خدای خبردی اودکايناتي شعورسره  يې اړيکي معروضي بڼه لري ،راسئ چي دثبوت په توګه يې يوښکلي نظم نکتې ته پام وکړو:
زه ذره دوچ کودري 

دخپل هست له ډېره توانه 

دالف په شاني هسک شم
کاينات کي په سفرشم

په وزردعناصرو

يوالوت زماجاري دی

کله سوځم په لمرونو

کله ډوب شم په سيندونو

دهوادپاسه پرکړم

کله خاوره کي شم خاوره

خپل الوت کړم مکمله

دايره کړم مکمله

يوکوزه دکوزه ګريم

راکي بنددي دريابونه 

زه قطره،قطره ترې څاڅم
دعسکرصاحب دشاعرۍ يوبل کمال دخودآګايۍ صفت دی عسکرصاحب دشعورپه هره دايره کي دځان خدای اوکايناتي تړون په شعورمکمل شاعرښکاري:

زه دنظرپه دايره کي کاينات لټوم
سپوږمۍ په سترګه دحيرت کومي دنياته ګوري

نن دحيرت په ښاريه کي يک تنهادی عسکر
څوک به څرګندکړي حقيقت ددې ديارزړګيه 
دمحترم عسکرشاعري په بيلولفظونوکي په دې ارت اوپراخ اوپُرتغيرکاينات کي دانسان دمقام دټاکلوهڅه کوي اوورسره هغه کاينات يوژوندی وجودتسليموي هغه کاينات يومنتشراوبې روح وجودنه ګڼي اوهڅه کوي چي دکاينات اودخدای سره دانسان يوتعلق استوارکړي اوپه دې توګه يې دسلبيت اوقنوطيت څخه رجاييت اووسامقام ته هسک کړي:

دژوندون له تاريکومي ويره نه شي
په اميدمي ورځ روښانه شپه رڼاهم 

چيري چي عسکرصاحب په مجموعي توګه دمثبت رويوشاعردی نودهغه شاعري دانساني احساساتواوجذباتوواړه رنګونه په ځان کي څرګندلري ،دخدای اوکايناتي تړون ترڅنګ هغه دجمالياتي فلسفې دټولوعنواناتوسره علاقه څرګندوي دلته پوښتنه داراپيداکيږي چي استيټک ياجماليات و څه ته وايي؟اوحدوداواهداف يې څه دي دجديدجمالياتواپروچ څه دی؟AESTHETIC په اصل کي يونانی ټکی دی اومعنايې يوداسي شی چي ادراک يې دحواسوپه وسيله سره کيږي ،پوښتنه داده چي حسن دی څه؟ ارسطووايي چي حسن دهغه تناسب تنظيم تخصيص اوعظمت نوم دی کوم چي په فطرت کي موجوددی اوحسن په فن کي دفطرت دنقل نوم دی ،اوداحسن ځان ته دوه صفته لري يعني جلال اوجمال ،په جديدجماليات کي دکروچې نوم داظهاريت په حواله يوځانګړی نوم دی.

داظهارتيوري دکروچې لپاره داسي کليدي اوځانګړی ټکی دی لکه دنقل ټکی دارسطولپاره،دتخيل تيوري چي کالرج لپاره اودابلاغ تيوري چي دټالسټايي لپاره ده.

جمالياتي تنقيدپه دې باندي زورکوي چي ادب اويانورفنون په وروستۍ تجزيه کي داظهارنوم دی ،اوس دلته پوښتنه کيدی سي چي دجديدجمالياتي تنقيددمعيارپه مطابق دعسکردکتاب”په دايره کي کاينات“داظهار قدراوقيمت څودی؟ آياداشاعري دخپل اظهارپه حواله څومري کاميابه ده؟
حقيقت دادی چي داشاعري دژوندشارح اودژونددانتشاري اوابهامي مزاج څخه خلاصه بڼه لري،شاعرچي څه وايي نودابلاغ کمال يې په ښکار ډول ليدل کيدی سي ،دغزل اونظم دواړه برخي يې ديوه ښکلي جانان دکتابي څېرې په توګه په  ظاهري او معنوي حسن آراسته اومزينه ښکاري.

دعمرګل عسکرشاعري دفکرژوليدګي ،ابهام اوتجريديت نلري دهغه فکردهغه دشخصيت په څېر دسادګۍ صفت لري،عسکراودهغه شاعري دوه جدا،جداشخصيتونه نلري ،کوم خلګ چي عسکرصاحب له نژدې پېژني نوبه داګوايي ورکوي چي دهغه په فکروشخصيت کي تضادنسته.

هغه دتصنع څخه خلاص يوصوفيانه زړه لري لاکن هغه نن هم دخوبانوسره دميني دکولوزړه لري اوهغه هم د هغه ظالمانوسره چي دده په وينوخپل خالونه ايږدي :

اشنامي دهندوو،په چمونوشوخبر
قطرې زمادوينوتندي خال لره ساتي
عسکريوبينکاردی واړه ژونديې په جنوبي پښتونخواکي دملازمت په حواله تېرکړی دی،چي يوښه کلک پښتون دی نوداختلافاتوپالل ورته اسانه ښکاري په جنګ اخبارکي دکالم په حواله دادبې خلګوسره منفي اومثبتي اړيکي ساتي اودقلم اودکلام په حواله دخپلي رويې دعسکري بڼي مظاهره کله نه کله ضرورکوي،هسي دميلمه پالني پښتنی روايت يې دکوټي په ښارکي ژوندی ساتلای دی ،هغه ښارچي دی پکي اوسي خوپکي خوشحاله نه دی هغه ترښارزيات ددښت دسپېڅلتيااوسادګۍ سره مينه لري هغه دښاردتهذيب  څخه ليري په صحراکي داوسېدوزړه لري:
نه اخلاص نه خواخوږي نه مينه پاتي
ګرځومه په ښارباندي کاسه ماته


لاړشه عسکره اديرې ته دسکون په طمع
دژوندي ښارهره کوڅه کي خومرګونه پټ دي

دعسکرروح دفطرت سره تړلې ښکاري هغه ددښت اودفطرت دښايست جوياښکاري دهغه په شاعري کي دفطرت دحسن خبره په تکرارسره ومخ ته راځي دلته هغه دورډزورت پلوي ښکاري:

بيدياکي دفطرت دښکلي حسن ارزاني ده
ښارونه کي څه نشته تل به سل غمونه ټول کړو

په غره کي دشپېلۍ داسوي ساندي راته وايي
عسکره عشق په زړه کي دهجران اورونه ټول کړو
دفطرت حسن سره تړلی داشاعرانه روح دخدای اوکاينات سره دميني په اساس باندي جوخت داصوفي پخپله شاعري کي ديوسوشل ساينټسټscientistپه توګه هم په نظرراځي ،هغه په طبقاتي تضاداتوخبر ذهن لري اودتاريخي وجدان پربنياددخپل قام په سياسي معاشي اوجغرافيايي ستړوو،خبرپه زړه خوږمن يوشاعرهم دی،ځکه خپل دردځای پرځای په ډېره هنري ښکلاسره ښکاره کوي:
زماپه ماتولاسوپښونه ودانيږي
کنډوالې دخپل دياروتاته سپارم

لاري ټولي ستاپه خوادرومي مالکه
دپښتون لاره په ټولوکي کږه ده
يا

يوتعبيريې دخوبونوخوڅوک وکړي
په يبلي پښې،په سرسرتورې پښتنه ده
اوپه دې شعرکي څومري جامع وايي:

غاړه کي څيري ګريوان څيري پړونی په سر
پينې جامې اغوندوستن پسي تارګرځوو
که چيري زه تېروتلی نه يم نوزه دفکردارتقاپه حواله دعسکرشاعري په درودوروکي منقسم ګڼم .

اوله دايره يې د۱۹٦۷ ءڅخه ۱۹۷۷-۷۸ ء کلونوپوري غوړيدلې ښکاري چي مخ پروړاندي باندي به خبره ورباندي وکړو.

دويم دوريې دجمالياتي اهدافوڅخه لږترقي يافته بڼه لري کله چي دفکرژورتيااودموضوعاتوتنوع په نظرراځي .

دادکاينات پرماهيت(جوړښت)باندي دغوردوردی اودتلاش اودلټون درديې دکمال په انتهاښکاري، دعسکرشاعري يوداخلي حرکيت لري اوخپل لوستونکي دجمودله ستړياڅخه خلاصوي لاکن دلته هغه موږوينوچي دژونداودميني لاري دخردپرځای دجنون په واسطه ترسره رسوي موږ په تکرارسره داوينوچي هغه دصوفي په توګه دوجدان اوديوه مين په توګه دجنون پلوي دی:

دخرددې خاوندانونورپه ويراخته کړم
عسکره ياره په جنون کي خنديدل زده کړه

کله لاردخردواخلم کله لاردجنون واخلم
رانه ورکي بياعسکره ديوښارزړې کوڅې سوې
اوپه دريمه دايره کي هغه دکايناتي وحدت تراثرلاندي واړه معنوي اوصوري تحديدماتوي اودکايناتي نوروعناصروصورت اوصفات خپلوي هم دا دايره ده چه هغه دکاينات اودخدای په شعورپره سړی ښکاري.

دعسکرصاحب دشاعرۍ دزمانې ترتيب په رڼاکي خوپه کارووچي مادهغه د شاعرۍ په اوله برخه په اخره کي تبصره نه وای کړې خبره نه وای کړې لاکن زه هم لکه ژوندانحرافي مزاج لرم کنې داسي خبره نه ده چي دشاعرۍ اوله برخه يې اهميت نه لري بلکې زه ددې عقيدې سړی يم چي اولينه شاعري چي دهرچاوي داحساس دسپېڅلتياپراساس باندي زياته ښايسته بڼه لري ولي که څه په بعدکي بيادفکر ژورتيااوعقلي تقاضې دهغې ونه جګه خوکړي لاکن تازګي اوصوري ښايست يې لږڅه خړغوندي سي.

داهغه مقام دی چي زه دااعتراف کول غواړم چي دهغه دشاعرۍ دې برخي هم زماشاعرانه احساس اوجذباتوته نوې تازګي وروبخښله اوزمادتيروزمانواو زمادمبهم مينودتجديدکاريې ترسره ورسوی.

راسئ چي داخبره داسي وپوښتوچي ماداشاعري ولوستله اوچي مي کله ولوستله نويې وماته څه راکړه؟

که زه داوايم چي مادتيرووختونوله هديرې څخه دخپلي ځوانۍ ځوان احساسات په بيرته په ژوندۍ بڼه ترلاسه کړونوڅوک دې مبالغه نه ګڼي اوځيني اوقات ماپه اوسني حالت کي دهغه د ځيني اشعاروپه توسط خپل احساسات وپيژندل آياداديوې لوی اوکاميابي شاعرۍ پرذات يوښکاره جمالياتي دليل نه دی؟

زه عسکرخوپه هرحال کي قلندريم
ځکه هرزري دستاروتاته سپارم
هسي خوټوله شاعري يې انتخاب ده لاکن دلته موزړه غواړي چي دځني اشعاروحواله دجمالياتي بصيرت وخاوندانوته وړاندي کړو،دهغه دشاعرۍ بې ساختګي په راست توګه زړه ته لارکوي دهغه اشعاردصداقت سپېڅلتيااوددښت سادګي لري :

زه ددښت په تنهايي کي هميش اوسم 
ورکه زاڼې تل په چيغوپه کوکاريم
هغه دجمالياتي اقدارودتضاداتواوبيلو،بيلوپيمانوپېژندګلوي لري ،څومري په هنري ښکلاسره ودې حقيقت ته اشاره کوي :

داجهان په ښکلوډک دی خونظردهرچاخپل دی
دچاسپينه ليلْی خوښه چاته توري هم خوږې دي
عسکرصاحب دتلاش اودلټون زړه لري دتکامل لوړ اهداف ومخ ته ايږدي خولاکن کله،کله له تنهايۍ څخه په ډارهم ښکاري:

عسکره لري څوک له کوره نه ځي
قطره،قطره پريې غم دځان څاڅي
عسکرهم دنورومينوپه توګه دغم اودوک ډېري مودې په تنهايي کي تيري کړي دي لاکن دلته هغه په يوه شعرکي ددوومينوترمنځ ددوک رشتې چي کوم انځورګري کوي نوزماپه خيال دپښتوادبياتوپه تاريخ کي به دهغه ثاني نه وي:

يوه اوښکه ستاله سترګوپرېوتله
يوه اوښکه زماپه غاړه کي تروه شوه
اودفراق دشپې احوال په څومره شاعرانه کمال سره واړندي کوي:

داميدډيوې به مړې سړې پرتې وي
ټوله شپه به ويښه تيره سي سهارسي
عسکرصاحب په دې نکته پوه دی چي هريوشی دخپل وجوددقيام لپاره دوخت احتياج لري اوموږوينوچي هغه دوخت دحقيقت دپېژندګلوپه هڅه دي اوپه وخت کي ددې لپاره سفرکوي چي دوخت اوخپل حقيقت وپېژني يعني چي اشياپه خپل ذات کي څه حقيقت لري يعني تينګزان اټسيلف کي څه دی؟ اوددې لپاره هغه په دې نکته پوه دی چي په وخت کي سفروکړي:

لاروی يم دوختونودوختونوپه مزل ځم
که مي نيسې ومي نيسه دهواپه څېرتيريږم
دمځکي پرمخ دانسان يوه لويه الميه داده چي دهغه لپاره که خدای پېژندل آسانه هم سي اوهغه دکاينات سره ديووالي په رشته جوخت هم سي اوپه دې حواله يې ژوندترډېره حده آسانه هم سي خولاکن بياهم هغه دژوندپه حقيقت اکثره وخت نه خبريږي چي داشياوو،اودژوندحقيقت څه دی اوداشيااسکيم ياکايناتي پلان څه دی ولي چي خدای وهغه ته محدودعلم اوذهني صلاحيت ورکړی اوس دژونددافطري محدوده حقيقت قبولول يوشاعرانه وجدان اوديوه فلسفي رساذهن غواړي ،عسکرهم په دې اړه يومتحيرذهن لري اودفکردعجزاظهارکوي داسي ښکاري چي کله کله هغه درسافکرباوجود دشش وپنج په صورت حال کي تيندکونه خوري اوداميدلمرونه يې په ځان کي لکه دسهارڅراغونه بې نوره پاته سي :
چي مي لمرداميدونوماښام پريوت
نوڅراغ دژوندانه هم ناکام پريوت

هرهوس دزمانې نه شوم په ډډه
چي نظرمي دژوندون په انجام پريوت
انسان ديوې ناولدي لاري لاروی دی اوددې لاروابهام پرخپل ځای يوښايست هم لري زماپه خيال ترمعلوم ،دنامعلوم اودامکان ښايست زيات ښه بريښي ځکه يوجاپانی شاعرهاکاناکوداسي وايي:

دهغې لاري واړه خدوخال دابهام ښکارپاته سي

پرکومه چي واوره خوپرته وي اويوانسان ورباندي يون 
کړی نه وي.

اويوبل شاعرټسورايوکي داسي وايي:

په اوبوکي لاهودسپوږمۍ عکس زماپه ګوتو

دځان دقراريدو په هڅه ښکاري،زماپزړه کي عموماً 
داخيال سرراپورته کوي چي دسايوپه دې دنياکي هغه 
سته هم اوکه نه.

عسکروايي:

دوختونوکاروان تيرسووروسته پاته مړې ايرې سوې
زه تنهاومه تنهاسوم هم تنهامي ورځي شپې سوې
  پروفېسررازمحمدراز، 
  پرنسپل ګورنمنټ کالج پښين     

  

  ۲۸-۱-۲۰۰۳

         داسلوب اوفکرڅښتن عمرګل عسکر

زمااودعمرګل عسکر دمخلصانه اومينه ناکي يارانې تړون کم ازکم پرڅلويښتوکلونومحيط دی ،ددې تعلق آغازهغه وخت شوی وو چي عمرګل له ژوب څخه لورالايي ته په کډه راغلی وو،اوپه نهم جماعت کي زماکلاس فيلوشوی وو،له ۱۹٦۲ ءنه تر۲۰۰۴ء پوري دملګرتياپه دې اوږداويادګارسفرکي داسي واقعات بې شمېره دي چي د ليکلوحق يې مسلم دی،خوداهرڅه ليکل که يوې خواته ډېرزياته خواري غواړي نوبلي خواته دکتاب بيخي ډېري پاڼي هم غواړي ،زه نه غواړم چي په دې ګراني کي هغه له مالي تاوان سره مخامخ کړم که ژوندوو،داکيسه به کله ناکله وليکلای شي ،البت داليکل ډېرضروري ګڼم چي تر۱۹۸٦ ء پوري چي زه په لورالايي کي وم(دچهاريارټوله،سرورسودايي،سيدخيرمحمدعارف، عمرګل عسکر اوخاوري سعيدګوهر)ددوستۍ په اړه کيسه دخپل عروج ترانتهاپوري رسېدلې وه،اوپه ټوله پښتونخواکي موږ په دې دورانې دبې لوث،بې غرض اوبې تکلف خواږه تړون داستان يقيناً دسروزروپه اوبودليکلوارزښت لري ،خوپه فروري ۱۹۸٦ ء کي چي زه ډيره غازي خان ته لاړم زموږهغه خونداوزوردبېلتون له کبله ترميان پاتي نشو!

دعمرګل عسکرژوندزماپه مخ کي ديوويړکتاب غوندي خوروورپروت دی،دهغه دژونددمسلسل کړاواوپرله پسې خوارۍ اومشکلاتويوستړی ستومان اودرديدلی داستان دی ،په څومره ترخواونامساعدوحالاتوکي چي هغه ورځي شپې تيري کړي اوځان يې جوړکړی دی هغه که رقم شي نودقلم له څوکي نه به ويني راتوی شي خودا دهغه حوصله همت ،عزم اوکوشش دی چي هغه يې ديوناکام انسان په ځای دنام اومقام څښتن کړو،زماپه دوستانوکي که يوچاته په صيح معناسيلف ميډويل کېدی سي نوهغه عمرګل   عسکردی،کړکيچنوحالاتوسره چي په څومره نرتوب هغه مقابله اوجنګ کړی دی هغه زماپه خيال دژوندسرولپاره يوروښان مثال دی.

عمرګل عسکر خپل عملي ژوندله تعليم سره،سره په پبلک لايبريري لورالايي کي دملازمت څخه پيل کړی وو،اوپه اکنامکس کي دماسټرډګرۍ دحصول پس يې په حبيب بينک کي ملازمت اختيارکړی وو،اونن هغه ماشاءالله ددې مالياتي ادارې په ستروعهديدارنوکي شامل دی دې درجې ته په رسيدوکي دهغه په علم الاقتصادباندي دښې پوهۍ اوپرله پسې زيارلاس دی.

تردې له مخه چي زه دعمرګل عسکردشخصيت ادبي اړخ ته راشم ،غواړم چي ځني هغه اړخونو ته لږه ډېره اشاره ضروروکړم ،کوم چي دده ژوند،مزاج اورجهاناتوسره کلکه اړه لري،زماپه خيال هغه په بنيادي ډول له مذهبياتواوروحانياتوسره کلک ذهني اوقلبي تړون لري خوهغه پُراسرارعلوم چي داسلامي تصوف سره خوخاص تړون نه لري البت په ټوله دنياکي دډېروخلګوخوښ اوداعتقاد يوه برخه ګرځېدلې ده،په هغوکي دعلم نجوم اوعلم اعدادسره دعسکرارتباط اوپه هغوباندي ترډېره حده پوه اودسترس دهغه دنامعلوم ددريافت اودغيب دانکشاف سره ژوره دلچسپي ضرورڅرګندوي،برجونه څه دي؟دستوروپه انساني شخصيت څه اثرات دي؟ اعدادڅه رول لوبوي؟په اعدادوکي کوم اسرارپټ دی ددې دواړوعلوموپربنياددماضي،حال اومستقبل له حالاتوسره څه تړون دی؟ دتقديررموزپه دې کي پټ دی اوکه نه ؟ داهغه بحث دی چي دلته يې ترڅه نتيجې رسول امکان نه لري ،البت دعلم ترحده په دې خبرتياڅه لايعني کارهم نه بولم خوله دې اعتراف سره چي اسلام په داسي علوم باندي عقيده لرل نه خوښوي ولي چي دادبهترژونددحصول له عمل اوکوشش څخه انسان ژغوري اوپه داسي خوش فهمۍ اوخوبونوکي يې ايساروي چي هيڅ حاصل نه لري لکه علامه اقبال وايي:

ستاره کياتری تقديرکي خبرديګا 
وه خودفراخی افلاک ميڼ هۍ خواروزبون
زه په يقين سره ويلای سم چي عمرګل عسکرپه داسي پټوعلوموڅه عقيده نه لري،دهغه تعلق ورسره صرف اوصرف علمي دی،اودعلم له هراړخ اوهرموضوع سره اړه يقيناً چي په انساني شعورکي دڅه ناڅه اضافې باعث ګرځي،دلته بايددانکته هم په نظرکي وساتل سي چي يووخت داعلوم له پېغمبراونبيانوسره متعلق وولکه دحضرت يوسف،حضرت دانيال اوحضرت محمدعليهم السلام دخوب دتعبيرعلم په صراحت سره مذکوراومعلوم دی.

دعمرګل عسکر دشعروادب سره تعلق ۱۵ اګست ۱۹٦۴ ء نه پيل شوی دی اوس خوهغه په اردوکي هم شاعري کوي،هغه وخت يې صرف پښتوشعرونه ليکل،زماښه په ياددي چي دستمبر۱۹٦۵ ء دپاکستان اوهندوستان دجنګ تراثرلاندي هغه خپل تخلص عسکراختيارکړی وو،چي تراوسه قايم دی،داتخلص دهغه دمزاج سره هم پوره هم آهنګي لري،هغه په حقيقت کي رښتونی انسان دی،څه چي يې په زړه وي هغه يې په خوله وي هغه دخپل نکته نظرپه اظهارکي مصلحت بين نه دی بلکې سپين صفااويوسټريټ فارورډ بنيادم دی ډېرکله دهغه خبره په مخاطب ترخه ولګيږي،سوب يې دادی دهغه دخبري اندازبې لحاظ دی هغه چي څه وايي،په وازکومي په ډانګ پېلې وايي،دچادخفګان پروانه کوي خوکه داووايم چي دهغه ردعمل عموماً جذباتي اولهجه ترضرورت زياته ترخه اوحفظ مراتب له احساسه خالي وي نوغلطه به نه وي،ددې هرڅه باوجودله دوستانوسره دهغه مينه اواخلاص ترشک بالاتردی دفيصل نجمي په قول:

هې اس کې سخت رويې مين اک نوازش بهی
کهلاهواکسي پتهرمين پهول هوجيسې
په دې طرزعمل ډېرکله تاوان هم رسي ذهني انتشارته هم مخامخ کيږي خوهغه له هرڅه نه بې نيازه دی،دخپل مسلک اوموقف سره دغادهغه سرشت نه دی،په قول اوفعل کې تضادنشته ځکه بې پروادی خوپه دې کي شک نشته چي شک دهغه دمزاج يوعنصرضروردی هغه دهرچاهري خبري اوهرفعل ته دشک په نظرضرورګوري ځکه کله،کله دبيخي غلطي رايې دجوړيدوياترغلطي نتيجې پوري درسيدوامکان نشي ردکيدلای،داشعريې وګوری:

مخامخ دنرپه شان وارکوه
ولي په مکيزکوې جنګونه يخ
عمرګل عسکر دسهېلي پښتونخواله خوادپښتوشعروادب يونماينده شخصيت دی،داسي هيڅ تقريب به نه وي چي په هغه کي به دعمرګل ګډون نه وي،صرف په کوټه کي نه بلکې ددې سيمي په هرښارکي چي ادبي غونډي کيږي ،عسکربه پکي ضرورمدعواوشريک وي،يووخت دلته دپښتوادبي ملګري نغارې ږغيدې،په ټول بلوچستان کي يې زوږوو،کله مشاعره،کله سيمينار،کله دچاجشن،کله ادبي ناسته،کله تنقيدي نشست،کله څه اوکله څه،غرض داچي له ۱۹٦۵ ء نه تر۱۹۸۵ ء پوري کم ازکم شل کاله دې تنظيم په پښتوشعروادب کي دجديدو(عصريزو)رجهاناتواوتنقيدي شعورعام کولويواهم تاريخي رول لوبولی دی چي ثبوت يې هغه خبرونه او رودادونه دي چي دهغه وخت اخبارات ورباندي ډک دي،که څوک وغواړي نوپه دې موضوع دپي.ايچ.ډي بشپړه مقاله ليکلای شي،داتاريخي دوردعمرګل عسکردفعال ،سرګرم اومخلصانه کرداربغيرهيڅکله مکمل نشي بلل کيدلای.

دپښتواکيډيمۍ دتاسيس پس عمرګل عسکراولنی ليکوال ووچي دونړيڅي پرمشکل موضوع يې ارزښتناک کتاب وليکلو،که څه هم دهغه بل کتاب تراوسه نه دی چاپ سوی،خوپه اکيډيمي کي دهغه سرګرمياني تراوسه دوام لري،ددې موقري ادارې هغه بلامقابله منتخب جنرل سکترهم پاتي شوی دی اوپه مجلس منتظمه اوعامله کي دهغه مثبت کردارهم دچانه پټ نه دی،نن سباهغه دملګري ليکوال پرپليټ فارم باندي دپښتوشعروادب په خدمت بوخت دی ،کم ازکم دوه ځله يې کنونيرمقررشوی دی.

ددې تنظيم په اهتمام دپيرمحمدکاکړاوقلندرمومندتقريب دسيمنيارترعنوان لاندي څوکاله مخکي چاپ شوی وو،داددې ټولني دواحدکتاب دی چي دعمرګل عسکر داولني دوريادګارحيثيت لري ،له دغواداروڅخه علاوه چي په کوټه کي دبزم فيض بلوچستان تاسيس وشونوزه يې اولنی صدراوعمرګل عسکريې اولنی جنرل سيکرټري منتخب شو،نن سباداتنظيم معطل دی.

په ورځپاڼه جنګ کوټه کي دده اووه ورځنی کالم پشتومحفل په اردوژبه که څه هم زمادکالم پشتومجلس په ورځپاڼه مشرق کوټه کي دخوشحال کاکړپه قلمي نامه وروسته شروع شوی وو، خواهميت يې دادی چي ترننه پوري جاري دی،ددې کالم په توسط دسهېلي پښتونخواله ادبياتوسره دلچسپي لرونکي ټول خلګ دپښتوادب سره اړوندپه متنوع موضوعاتوباندي له کلونوګټورمعلومات ترلاسه کوي ،په کارده چي ددې کالمونويوجامع انتخاب په کتابي شکل کي زرترزره چاپ شي ،ددې به دافايده شي چي يوې خواته به دعمرګل تنقيدي څيړلي افکاراونظريات خوندي شي ،بلي خواته به ددې سيمي دتيروپنځويشتوکلونواهم پښتانه شخصيات،پښتوکتابونه ،دپښتوادبي تنظيمونوکارکردګي اونوري هلي ځلي به يوځای خوندي شي چي په راتلونکي وخت کي به دتحقيق کوونکونه صرف قيمتي وخت بچت کړي بلکې دهغوزياربه هم آسان کړي اوډېرداسي اړخونه به هم ترې رابرسيره شي چي دمحقيقينوله نظره کېدی شي چي مخفي وي.

دلته داويل هم ضروري ګڼم ددې کالم يوشمېرمندرجات دلوستونکوپه نظرکي دل ازار،متنازعه اوDebatable هم دي صرف دانه ډېرملګري يې خفه کړي هم دي ،خوله دې نه انکارنشي کېدی چي په مجموعي ډول د هغه کالم پشتومحفل دپښتوشعروادب په ترويج واشاعت اوتعريف وتعارف کي ډېر اهم رول لوبولی دی ،ددې کالم اصل اوبنيادي اهميت دادی چي په بلوچستان کي داردوژبي دميډياپه توسط هغه دادب سره د دلچسپي لرونکوټولواديبان،شاعران،دانشوران اوادب مينان ،دپښتوژبي اوادبياتوپه حواله په روان کاراومعاصرزيارباندي ترډېره حده خبرساتلي دي،اوهغوته يې دپښتوشعروادب په اړه درايې جوړولولپاره په زړه پوري معلومات ورکړي دي.

عمرګل عسکر د”تصوف اوپښتوادب“پرموضوع دپښتواکيډيمۍ کوټي لپاره يوګټورتحقيقي اوتنقيدي کتاب هم ليکلی دی چي ډېرزربه تراشاعته ورسي ،هغه داکارديوليکوال په حيث نه دی کړی بلکې هغه پخپله دنقشبنديه ،مجدديه ،بنوريه سلسه کي دمياعبدالحکيم المعروف په ناناصاحب دسلسلې دپيشوا ارواښادحضرت صاحبزاده عبدالله جان آغا مريداوزمادلوی لالا محترم ربنوازمائل ښاغلي سرورسودايي اوسيدخيرمحمدعارف ”پيربهايي“دی هغه دخپل اخلاص په سوب پخپل مرشدباندي ډېرګران هم وو،اوپه افکاراو وظايف يې هم نمانځلي وو،کېدی شي چي څه روحانيت يې هم ځني موندلي وي،دحج دسعادت په حصول خويې ټول خبردي ،مطلب داچي پورتنی مذکورکتاب دعمرګل لپاره صرف يوعلمي کارنه وو،بلکې دتصوف سره دذهني ،قلبي اوروحاني تړون په سوب دهغه لپاره يې فکري اومعنوي اهميت هم درلودوپه دې کتاب کي چي په تصوف باندي هغه کومه تفصيلي اومسبوط مقدمه ليکلېده، له هغهې څخه په دې موضوع باندي کېدی شي چي دطريقت په تشريح اوتفهيم کي دلوستونکونه صرف په زړه پوري مرسته وشي،بلکې دهغوذهنونه به ځلاځني ومومي اوزړونه به يې ورباندي منورشي.

اوس به راسو دعمرګل عسکردشعري مجموعې (په دايره کي کاينات)په اړه دهغه دشاعري وتحليل اوتجزيې ته ،زماپه نزددعسکردشاعرۍ اساسي تيږه دهغه شعري اسلوب(سبک) دی کوم چي دخپل انفراديت(ځانګړتيا)اوامتيازپه حواله له مرزاخان انصاري څخه دموجوده دورترشاعرانوپوري په هيڅ چانه ګډيږي دايوه داسي شعري لهجه ده چي دهيڅ شاعراغيزه يې په ځان نه ده قبوله کړې ځکه زه بلاخوف ترديدداويلای شم چي عسکرپه پښتوشاعري کي خپل يوجلاشناخت لري اودااړخ زماپه خيال ديوشاعرپه تشخص اومقام جوړونه کي ترټولولوی لاس لري چي ناقدين يې دقدروقيمت اندازه ترماښه فاصله کولای شي.

دعمرګل عسکردشاعرۍ دويم دستايني وړخصوصيت تفکراوتخيل دی،هغه دعاموشاعرانوغوندي شاعري دخونداوشخوندلپاره نکوي بلکې هغه دسوچ اواپروچ خپله يوه زاويه لري،هغه دفکراوخيال خپله يوه دنيالري،په موضوعيت اومعروضيت خپل يوبيل نظرلري دهغه شاعري دموضوعاتوپرځای دخپل شخصيت،دخپل مزاج اودخپلورجهاناتومطابق ليکل خوښوي ځکه دهغه په کلام کي فکري اړخ له ورايه جوت ښکاري،داخونشم ويلای چي هغه خپله يوه مخصوصه فلسفيانه نظريه لري خوداويلای شم چي دژوند،نړۍ،وګړو،چاپېريال،کلتورسره،سره خرد،جنون،حسن،عشق،اخلاقيات اوتصوف په حواله دهغه اکثره اشعارموږوغوراوفکرته ضرورمتوجه کوي.

په دې کي شک نسته چي کومه شاعري مفکرانه اندازلري هغه په اظهاراوابلاغ کي لږاوډېرمشکلات خامخالري،بلکې ورباندي دابهام الزام هم عموماً لګول کيږي ،خودايادلرل په کاردي چي ابهام هرکله په تخليق کي نه وي،ډېرکله ددې تعلق دنقاداولوستونکي دتفهيم دصلاحيت سره هم وي،ولي چي که يوې خواته له تخليق کاره څخه دهرفکر،دهرخيال بشپړابلاغ امکان نلري،نوبلي خواته دلوستونکي اوجاج اخستونکي دشعروژورتياته دکوزيدواستعدادهم مشکوک کېدلای سي لکه پسټاين چي وايي:

”په فن کي دهيڅ رعايت ګنجايش نسته ځکه لوستونکي يانقادته (له فن پارې څخه) دسرسري تيريدواجازت نسته،نقادچي څومره په فن پاره کي جذب کېدلای سي ياترکومه حده چي هغه پخپل زړه اوروح کي دتخليق دجذب کولواهليت لري،دهغه دتخليق په حقله اظهارپه دغه مناسبت واضح ياغېرواضح وي دابهام په صورت کي به موږدې نتيجې ته په رسيدوکي حق بجانب يوچي نقاددمنځنۍ درجې دذهن اوعلم څښتن وو،ځکه هغه دفن پارې ترژورتيا پوري نه ورسېدو“.

دااقتباس په دې ګواهي کوي چي ابلاغ اوابهام دفن پارې له خالق سره،سره له لوستونکي اونقادسره هم ژورتړون لري،کله کېدی شي چي ليکوال دخپل مافي الضميرداظهارلپاره موزون اومناسب ټکي په کارنه راولي،ياعلامات (سمبولونه)يې دتجريديت ښکارسي،نوکله داهم ممکنه ده چي دلوستونکي ذهني سطح اودتنقيدکوونکي علمي سطح دومره لوړه نه وي چي دتخليق ترفکري لوړتياپوري درسېدوجوګه شي.

دې نکتې ته اشاره ماځکه ضروري وبلله چي کېدلای شي ځني شاعران ،لوستونکي ياناقدان دعمرګل عسکر دمجموعې په سطحي اوسرسري لوست په هغه باندي دمبهم ګويۍ تورپوري کړي،په کارداده چي دشاعرۍ داکتاب په پوره سنجيدګي اوتوجه سره مطالعه شي.

دعمرګل عسکر په دې مجموعه کي نعتونه،ترجمې ،ازادنظمونه،څلوريځي دهغه خپل تشکيل کړی نوی صنف ثلاثيزه چي ومروج صنف هايکوته ورته دی چي له نن څخه تقريباً شل کاله مخکي ليکل شوی دی شامل دي.

اوريدلي مودي دهغه يوپخوانی مطبوعه نظم(اووه ورځنی امن پېښور۱۹۷۱ ء)هم دجوړښت په لحاظ دهايکوله ژانرسره ولي چي سمون خوري ځکه په سهېلي پښتونخواکي داول هايکونګارامتيازي مقام هم هغه ګټلی دی،خوزه په دې حقله دڅه ويلواستحقاق ځکه نلرم چي نه مالوستی دی اونه يې ماپه دقيق اوعميق نظرتراوسه جاج اخستی دی،البته دلته دهغه يوه ثلاثيزه چي دنوي صنف په ډول هغه شاوخواپنځويشت کاله مخکي ليکلې وه نمونتهً وړاندي کوم:

په ظاهرختلی لمردی
دباطن توروتياروکي يې ګذردی
څوک په ځان باندي خبردی
دااودهغه ليکلي نوراصناف پخپل ځای، زه غواړم چي دعمرګل عسکرددې مجموعې دهغه صنف خواته ستاسوپاملرنه راوګرځوم کوم چي هغه په تيروڅلويښتوکلونوکي په زيات شمېرليکلای اوپه کتاب کي په زيات شمېرکي راغلای دی يعني دعسکرغزل.

تاسي چي (په دايره کي کاينات)ولولئ نودې نتيجې ته به په ډېره اسانه ورسئ چي عمرګل يومشکل پسندشاعردی ،دهغودبحرونواودګرانو،ګرانوقوافو،ردايفو،تخليقي تجربات دهرشاعردوس خبره نه ده،بياپه داسي تجربوکي په معنااومعيارډک اشعارليکل خوبالخوصوص د (کاری دارد)په مصداق خپل خاص ارزښت لري يوغزل چي ذوالقافيتن دی دهغې نه ستايل خوبه صريحاً ادبي بدديانتي وي که څه هم معنوي ابهام اوتفهيمي اشکال لري ،دادوه شعرونه يې وګوری:

په نازکي پستې پاڼي دګلاب قطره دغم وه 
که تحريردژړاندعمرپه کتاب قيصه دغم وه

ديوې کښتۍ سواره وو،ټول په يوسيندکي لاهوشول
ټول خواره شول اوبويوړل په ګرداب غوټه دغم وه 
له همدې پورتنودووبيتونوڅخه تاسودعسکردشاعرۍ وهغه فکري اړخ ته هم پاملرنه وکړی کوم ته چي ماله مخه اشاره کړې ده حقيقت دادی چي له عقل،شعور،تذبراوفکرڅخه کاراخستل قراني غوښتنه ده اودالوی جوهرهيڅ بې هيڅه نه ترلاسه کيږي ،انسان به په خدايي کاينات،دکاينات دنظام په موجوداتوپخپل ظاهراوباطن باندي پرله پسې غورکوي،داشيااومظاهربه ژوره مشاهده کوي،دژوندپه نشيب وفراز،دانسان دتخليق په رازدورځي شپې اوماه وسال په ګردش په خوب کي په خوب اوپه ويښه کي پخپل حيرت اودافاقودوسعت اوجوړښت باندي به سوچ کوي،په حالاتواومحالاتو،تقديراوتدبيرباندي به ځان پويوي ،له ژوند،ماحول ،وګړو اوکتابونوڅخه به زده کړه کوي،دځان اوجهان په پېښواوتجربوکي به مطلب اومفاهيم لټوي،بيابه چيري دتدبراوتفکراتواعلیْ اوارفع مدارجوپوري تخليق کارلاراورسايي مومي.

دعمرګل عسکرپه شاعري کي زه داسي ډېراشعارپه ګوته کولای شم کوم چي دهغه دژوندله تجربودکاينات له مشايدې دبنيادمانودنفسي تحليل اودعلوموله مطالعې او اخذسره تړون لري ،راسئ چي دعسکريوڅوپه فکرډک بيتونوته ځيرشو:

دنيمي شپې په يخ سکوت کي دساړه انغري
مړاوي بڅري ،په مړوسترګوولي ماته ګوري

زه دنظرپه دايره کي کاينات لټوم
سپوږمۍ په سترګه دحيرت کومي دنياته ګوري

مخامخ چي ورته ځيرشم په آئينه کي 
دغه مخ زه بيااکثرپه کاڼوولم

جامې دي ټولي کړه له کوره وزه
په ړنګ ديوال تکيه مکان څاڅي

دوختونوژمږغې دي دسکوت ويړي صحراکي
يوه لمحه ده چي کړيږي يوه پيړۍ ده چي تيريږي
يوزه وم چي تنهاوم په سفردکاينات
بل ته وې اوپه تاهم سره اورونه تيريدل


يووخت دی په ګردش يې له ازله ترابدوينم
نورهسي ګرځنده ټول کالبوتونه ستړي شوي دي

څه عجبه شان دنيا ده نه يې مخ شته نه يې څټ شته 
نيمه زمادپاره څرخي،نيمه ستادپاره څرخي
دعسکرله فکري شخصيت سره تصوف هم تړلی موضوع دی ،په دې موضوع ډېرڅه ليکل کېدی شي خودايې مناسب ځای نه دی،عمرګل عسکرددې موضوع په حواله روغ کتاب ليکلای دی اولکه څنګه چي مامخکي ليکلي دي ،هغه پخپله هم په نقشبنديه سلسله کي ارادت لري دهغه ځني اشعاردپښتوپه عرفاني شاعري کي دنوي ذايقې مترادفه اضافه بولم مثلاً:

زه عسکرخوپه هرحال کي قلندريم
ځکه هرزري دستاروتاته سپارم

مکان کي اوسوخوله ځانه مودی ځان هيرکړی
که دېوال نه وي استوګن دلامکان به ووموږ
ساقي مي انديښمن هم شرابونه انديښمن 
په ژونددپارسايي مي شوجامونه انديښمن

تازده کړی لادمني قانون نه دی
چي يوشان دي اندرون اوبيرون نه دی

کج دستارمي خلګ بولي په ظاهره
په باطن صفت فقيريم خواميريم
عمرګل عسکر دخپل چاپېريال،وګړواودهغودژوندسنجيده مشاهده کړې ده هغه په معاشرتي رويوباندي ژورنظرلري ،هغه خبردی چي موږهغه قدرونه نظراندازکړي دي چي دبنيادموکردارسازي کوي ،هغه محسوسوي چي موږهغه اوصاف نظرانداز کړي دي چي دسړيتوب سره ټينګه علاقه لري هغه خوږمن دی چي موږ دعظمت اوشرف له اسمانه دمعزلت پستۍ ته راپريوتي يو،هم داسوب دی چي دهغه اشعارداخلاقياتوله بامعنااوضروري تعليم څخه بې برخي نه دي ،هغه غواړي چي زموږاخلاقي سطحه لوړه اوزموږکردارونه دښکلااوځلاآئينه دارشي دابيتونه يې وګوری:

ځان په نظام دکاينات که خبرول غواړې
خانه په کورکي دنادارو،اوسېدل زده کړه
مځکي ته راغلوکر مو وکړودخپل نس په طمع
که داسي نه وي ځلندستوري داسمان به ووموږ

دصحراهره زره قطره دآب کړم
دهرتږي په نصيب کي کوثرليکم

بيابه خرڅه سي په کومه بيه خدايه
سپينه اوښکه په باڼه باندي ځلاکه

ملګروراسی واورين يخ دی بهر
دلته نغري کي لږ انګارپاته دی 
په پورتني بيتونوکي دنادار،بې وسه ځپلي انسانيت ،دژوند،حالاتو اومحالاتوته هغه موږنه صرف متوجه کوي بلکې  طمع ،حرص اوپيسه پرستي ،منفي رجهانات هم غندي ،هغه غواړي چي دوږي کچکول هم دعزت علامت وګرځي اوتږی په صحراکي هم په کوثراوبه کړي،اوداصرف هغه وخت کيدی شي چي په بنيادم کي دبل دخوږواحساس پيداشي،اخلاص اومينه عام شي ،نفرت ،تعصب ،امتيازات اوطبقاتي نظام له منځه ولاړشي،اوهريودمحبت سندرغاړی شي اوپه هرچاکي دومره اخلاقي جوهرپيداشي چي پخپله نيمه ډوډۍ بل وږی شريک کولای شي اودخپل نغري ومړه کيدونکي اورته بهرولاړيخ وهلي خلګ دملګروغوندي رابللی شي خودماحول سړه رويه اودوګړوبې حسي کله ،کله عسکربيخي مايوسه کړي اودې ويلويې مجبوره کړي:

نن دفکرسلسلې مي وراني ښکاري
نن مي سردځنګانه څه دی جداهم 
لکه نی هسي فريادکړم،پژړاسترګي بربادکړم
دازړګی په څه ښادکړم زه عسکرپريې نه پوهيږم
لاري ټولي رانه ورکي شوې عسکره
ناخبره خپل ګودرپه کاڼوولم
داسي کيفيتونه هغه په ځان حاوي کيدوته نه پرېږدي همداسي هغه دعارضي،منفي،سماجي رويوپه مثبت بدلون باندي يقين لري لکه چي وايي:

بيادلمرپه پلوشوکي څه تاودښ دزندګۍ دی
يخه وينه په رګوکي وغورځنګ ته هوسيږي

په تياروکي هم څه ستوري دي چي بريښي
درڼاپه انتظارکي شپه سباکه 
هغه دژوندپه فلسفه ځان پوه کړی دی ،هغه يې دفنااوبقااونشيب وفرازپه حال اګاه دی هغه دموسمونواووختونوپه بدلون يقين لري دپاڼي په استعاره کي دانکته څومره ښکلې بيانوي:

پخپل وارنن زرغونه اوسبازيړه
هره پاڼه دژوندون په سفرليکم
دهغه شاعري دکوشش په تعليم ډکه ده هغه عزم،همت اوحوصله دژونددجنګ ګټلوبهترينه وسله ګڼي ،دهغه په غزلوکي په دې موضوع ګڼ شمېرډېرفکرانګيز اشعارشته چي ځني يې دلته تاسوته وړاندي کول غواړم :

زماشعوره څه سبق خوله دې شمعې واخله
ترمرګه پوري په تورتم کي بدليدل زده کړه

دژوندپه بيابان کي تيندکونه مي خواهش
اميدراسره مل دی سرابونه مي خواهش

لکه ګل په زړه چاودون ښکلا،ښکلاکا
يوبڅری په ايروکي ځان رڼاکا

چي ټوله شپه دي په ژړاپه انتظارکړه تيره
لمردي سحرخواته شبنمه ځلولې اوښکي

دکوشش ډيوه مي بله کړه ملګرو
اوس به ورکي دنصيب توري تيارې شي
داوسنۍ نړۍ صورت حال ته چي ځيرسونومذهبي انتهاپسندي اوملي محروميانودمځکي پرسردوحشت يوه خونړۍ لوبه پيل کړې ده ،تشددعام شوی دی ،ترهګري دژونددزمعمولاتوبرخه ګرځيدلې ده ،پرنټ اواليکټرک ميډياسهارماښام دبمونودچاودونو،دخودکښ حملو،دازادي خوښونکوخلاف دامن دقيام په نوم دحاکموقوتونودبمباريوپرله پسې خبرونه نشرکوي،په ښارونوکي ژوندددهشت اوخوف له لاسه سانيولی ښکاري،هيڅ ژوندسری ځان محفوظ نه بولي.

داهغه کيفيت دی چي هيڅ سترګورليکوال يې نظراندازکولای نشي عمرګل عسکرهم دترهګرۍ په موضوع دخپل قلم څوکه تېره کړې ده ،دمثال په ډول يې داشعرونه وګوری:

داسمان په هريوستوري هيبت خوردی
چي دمځکي ورځي شپې دي ويرونکي

اې عسکره!ناخبره ته په کوموچاروسريې
دلته هرڅوک بوبلادی ادم خوروکي دي شپې دي


مځکه يې په وينوتکه سره کړله
هره خواپريې ګورم ګزارونه دي 


توري بلاګاني له ښارنه وځی ملګرو
اورکړی په ځان پوري ټول په جمع سپيلني سئ
دظلم ،تشدداودهشت اوخوف خلاف داتحاد،وحدت اوقربانۍ کوم پيغام چي عسکرپه دې پورتني شعرونوکي وړاندي کړی دی ،نن په دې باندي صرف دسنجيده سوچ نه دباقاعده عمل هم اشدضرورت دی دسخترواوبدتروحالاتواومحالاتوسره ډغره بايددچاپېريال دامن اوسوکالۍ اودژونددارتقااوبقالپاره دټول انسانيت غوښتنه وګرځي اوداهيله کيدی شي چي زړونه په عزم اواميدباندي ډک وي لکه عسکرچي وايي:

دژوندون له تاريکومي ويره نشي
په اميدمي ورځ روښانه شپه رڼاهم
زه دعسکرهغه شعرونه هم ډېرارزښتناک بولم،کوم چي دخپل کلتور،خاوري،سيمي،غرونو،هيواد،پښتواوپښتونوالي سره تړون لري،يقيناً چي هيڅ سترګورشاعردخپلي پېژندګلوۍ دامعتبره اړخونه نشي نظراندازکولای،دده په بيتونوکي دکليوال اوښاري ژوندانځورګري دخپل قام کلتوري نخښي اوتاريخي حوالې دمنظرکشۍ اومحاکات په ښايستونوپسوللی په مجموعه کي خورې ورې ښکاري،خوزه دهرڅه درابرسيره کولوپه حق کي نه يم صرف هغه بنيادي اړخونه يې ستاسومخ ته ږدم کوم چي بيخي جوت دي له پورتنيوموضوعاتوڅخه يوازي دپښتواوپښتونوالي په حقله چي هغه څه ليکلي دي تاسوته يې يوڅرک وړاندي کول ضروري بولم:

په کوږک اوپه خيبرمي پښتوواوری
دپښتون ولات دلراوبرسفيريم

زه خوهسکه تاتره يم ماته ګوری
په هردورکي جګه شوې مي شمله ده 

کسې!ستادلمني په هرکاڼي مي قسم دی
په تخت دسليمان به دنړۍ خوندونه ټول کړو

دسنګرترخه ساعته!دبورجل خبري څه شوې
څوترڅوبه ځوانان سرخوري پېغلي جونه په تپوس دي

زولنې تل دحالاتوشرنګومه
دتاريخ په هره پاڼه کي تحريريم
دغزل صنف که څه هم دخيال ،مضمون اوپيرايې له رويه دجديديت اومغربي ادبي تحريکونوتراثرلاندي نن له روايت اوکلاسيک څخه ډېر مختلف اومنفرد ښکاري خوحقيقت دادی چي تغزل نن هم ددغه ژانراساسي شناخت اوحسن وعشق يې بنيادي موضوعات دي دميني اوښکلادذکربغيرغزل که هرڅودښايستونومرقع اوپه فني لحاظ مرصع وي بې خونده اوبې اثره ښکاري لکه بې مالګي ډوډۍ پيکه،پيکه محسوسيږي،دعسکرغزل هم دمحبت اوجمال هجراووصال له کيفياتوڅخه بې برخي نه ده،بلکې داسي اشعاردهغه په دې مجموعه کي په ګڼ شمېرکي په مخه راځي اوخدای سته چي درنګ اواهنګ ياخونداواثرله اعتباره په لوستونکوباندي په زړه پوري اغيزه کوي زه به دلته دخپلي خوښي ځني اشعارستاسومخ ته کښېږدم په دې يقين چي ستاسوبه هم ډېرخوښ شي:

اسمان که هرڅومره په ستوروښايسته دی مګر
په زړه روښانه پلوشې خودشنه خال تيريږي

باړخوګلاب شونډي ا نارمخ لکه سپينه سپوږمۍ
قامت چناريې توره شپه په توروڅڼوليکي


هره لمحه دتنهايۍ په ډېرزاوال تيريږي
سايه دورځي مازديګرته په دېوال تيريږي

هغه سترګي چي مي يادي شي ناجاڼه 
شاوخواراته ګردش کي پيمانې شي

دزړه ماته وه دنياته ښيښه ماته 
خبريدمه چي په ځان وه کعبه ماته 

دبېلتون په کټ کي پروت يم ديادونوملګرتياده
خدای خبرچي په څه حال دی له جانانه خبرنه يم 

سجده کړي هره سترګه وکعبې ته ستادمخ
جرګه اوښکي بهاندي ستادسمال لره ساتي 

خوږه پسته سپوږمينه شپه زړونه ټکورپه ميني
سترګي کجل شونډي باړخوشعردغزلوليکي
دعمرګل عسکرپه دې شعري مجموعه کي ښه نظمونه هم شته خوپه هغوباندي دڅه تبصرې پرځای داليکل ضروري ګڼم چي هغه دخپلو څلويښتوکلونودشاعرۍ انتخاب خپلولوستونکوته دوړاندي کولوحق درلود،هغه هيڅکله دادعوه نده کړې چي هغه دپښتولوی نماينده اوخاص شاعردی په دې مجموعه کي البت يوشعرداسي شته چي له هغه څخه دعسکردځان په باب رايه څرګنديږي:

بل به څوک وي چي به يې ليک په وس وي پوره 
لوح زماقلم زما دوات زمادی
دادعوه ده که تعلي ،زه يې تائيدياترديدنکوم ،خوداضروري وايم چي دعسکرپه کلام کي داسي اشعارهم موجوددي چي دځينونيوکوباوجودزه په مجموعي ډول هغه ته دسهېلي پښتونخواپه ممتازشاعرانوکي امتيازي ځای ورکوم اوپه يقين سره داوايم چي عسکرهيڅکله هيڅ نقادنظراندازکولای نشي،دهغه فکراوتخيل هغه ته جوت مقام ورکوي،اودهغه شعري اسلوب هغه ته په پښتوشاعرانوکي دانفراديت دستار وربخښي.

هرموسم کي وخت سره تل څنګ په څنګ 
ګل اوعمرګله ژوندی اوسې


سعيدګوهر  پينډۍ

۲۰۰۴ ء
                                خپلي خبري

ديوشي دتخليق په باره کي که سوچ وکړو،نوداعمل په دوه اموروپوري اړه لري ،يوعلم دی اوبل عمل دی،ددغودواړوپه نتيجه کي يوتخليقي شی خپل وجودمومي،دکاينات تخليق هم دغه رازخپل وجودموندلی دی ،مګرموږدعظيم خالق ‎نه دهغه دذات احاطه کولای سواونه دهغه دصفاتو،هغه خوفقط يوټکی”کن“ويلای اوهرڅه ”فيکون“سول اوپه داسي اصول په داسي ترتيب ،اوپه داسي نظم ،چي دهغه دصفاتواوکمالاتوهراړخ دهغه دذات دوحدانيت ثبوت وړاندي کوي.

انسان هم دعلم په بنيادکولای سي چي ديوه شي دتخليق دپاره په جمله عناصرو،دهغوی په ترتيب اوتوازن باخبره اودهغوی د عمل په نتيجه کي دماحصل اميدواره سي،مګرانسان دخپل اشرفيت باوجوديوکمزوری مخلوق دی،ځکه چي دهغه قدرت په ډېروشيانونه رسي ،هغه که هرڅودادعویْ په مختلفوحوالوولري،چي هغه يونوی شی تخليق کړی دی ،زماپه نظرکي سم نه دی ،ځکه چي هغه ددې کاينات دپټواسرارواورموزو،پخپل خپل وخت اوپخپل خپل اندازپه بيان متکلف دی ،اوچي وکوم شي ته دی خپل ايجادياتخليق واي هغه د”کن“دامرلاندي دمخه دخپلي”فيکوني“بڼي ترلاسه کولوکي دوخت په انتظاروو،چي انسان پکي دخپل وخت اوزمان په حواله ديوجزپه څېر پکي شامل دی ،نوردی دڅه دعويداري نسي کولای.

يوشاعردشعرپه تخليق کي د دوومرحلوسره مخامخ کيږي چي زه يوې ته ”الهامي“ اوبلي ته ”کسبي“مرحله وايم ،په دغه دواړوکي علم خوخپل بنيادي رول لوبوي ،مګرپه الهامي مرحله کي جزبي اودوجدان سپېڅلتيا وتخليق ته افاقيت وربخښي اوپه کسبي مرحله کي وتخليق ته ښايست اوجمال وربخښي ،په الهامي کيفيت کي تخليقي عمل خپل ټکی،خپل وزن،خپل بحردشعرپه صورت کي پخپله راوړي ،اوپه کسبي مرحله کي ټکی ،وزن اوبحرسره دغونډوشعري صفتونووانتخاب ته اړتيالري.

په الهام کي بې ساختګي اوکسب کي خودساختګي وي ،اودغه صفت يې دافاقيت ،مقبوليت اودشهرت حدونه ټاکي .

دجذب اوکيف نړۍ ځان ته يوه جلانړۍ ده،ددې دمواردوپيمايش په دستيابوپيمانونسي کيدلای ،ددې تعلق دروحانياتوسره دی اوروحي کيف اواثرومادي پيمانوته هيڅ اړتيانه لري ،داپه ځان،ځان کي دخوند،دمسرت اوداطمينان هغه مقام دی چي يوتږی يې په غوړپ اوبه ترلاسه کوي،سترګه يې داوښکوپه تويدوحاصلوي،يوماشوم يې دمورپه  غيږه کي مومي ،لکه څنګه چي موږ دانسوښوولی چي يوې سترګي دلمر څخه څومره رڼاکشيدکړه،يوزړه دخونداوکيف په سمندرکي څومره ژوره غوټه ووهله ،نوپه دغه د جذب اوکيف دالهامي نړۍ ،دکسبي نړۍ څخه جلاسي ،مګر هريودخپل،خپل قول اودعمل په اثرکي ګيرښکاري اودبيان هغه وظيفه ترسره کوي ،کوم چي په خپل اصل کي نقل دی اودژوندانه دحقايقو،داحساساتو،دجذباتو،دافکارو،دحالاتو،دواقعاتويوداسي تکراردی چي په هر،هرزمان اومکان کي يې دبيان دپاره جلا،جلاژبي،اندازاواطوارخپل کړي دي.

زه     دخپل عصرپه دې دوران کي په هرلحاظ خپل عظيم خالق ،مالک ،رب العزت انتهايي مشکوراوممنون يم چي زه  ېې  دبيان په  صفت   لمانځلی يم،دخپل ژوندانه تراوسه پوري حالاتویاپيښوپه اړه ماتل ترتله دخپل رب ورضاته غاړه ايښې ده ،هغه زماخدای اوزه يې بنده يم،نه زه پخپلونيمګرتياو،مايوسه اوپرېشانه يم،اونه زه پخپلوګټواوبرياليتوب مغره يم،ځکه چي زمادژوندکيسه به هم دغسي ليکل سوې اوهم دغسي به بيانيدله ،خوښ په دې يم چي ددې کيسې دبيان وظيفه هم ترڅه حده زماپرغاړه ده،نوزه به ولي دخپل قول اوفعل په اظهارکي دتصنع اوبناوټ څخه کاراخلم،ځکه زه داپه يقين سره وايم،چي زمادعصرکوم خپل خپلوان،ياران اودوستان چي زماپه باب دمنفي رايې ښکاردي هغه دراصل پخپله دتضاداتوښکاردي،ګنې داهم يوحقيت دی چي دانړۍ دمنفي اودمثبت تضاداتوپه يوجدلياتي عمل کي مخ په وړاندي روانه ده،تردې چي يونوی زمان اودوران ورڅخه وزيږي.

زه دخپل ځان په حواله دهيڅ قسم دعویْ نه لرم دادب په ډګرکي په شپاړس کلني عمر کي داخل سوی يم،شعرمي په پښتواونثرمي په اردوژبه کي دکالج دتعليم په زمانه کي اغازکړی،وروستوچي دژوندميدان نورپراخ سو،نوپه اردوژبه کي مي هم شاعري شروع کړه ،خوډېرکم ،کم ځکه چي زه دپښتوشعرهم ډېرکم ليکم ،سوب يې دادی چي زه دنزول دلمحوپه انتظاروم،اوچي کله هم دالمحې نازل سوي دي نومابياشعرليکلی دی،باقاعده دشعر کسب مي نه دی کړی ځکه دځينونيمګړتياوبرملااعتراف کوم اوددغونشاندهي کول دشعردناقدينوحق ګڼم.

ماپه دې خپلي ړومبۍ شعري ټولګه کي ترتيرکال پوري دشپږڅلويښتوکلوشاعري هم په دې نيت شامله کړې ده چي زمادژوندپه کلينزروان بهيرکي داحساساتواوخيالاتوپه اړه زمافکري ارتقاهم دخلګوپه وړاندي سي،اودژوندپه هنګام کي زمادزړه په زور،دروح په اضطراب ،اودفکر دسيماب په جدلياتي کيفيت هم باخبره سي،ماخپل ځان نه دچاسره مقايسه کړی اونه پرتله کړی ،بلکې ديوه عام انسان پشاني مي دحالاتو،واقعاتواودحوادثوپه ميچن کي خپل ځان انړلی دی ، زه که پخپل داخل کي دتضاداتوسره په جنګ پاته سوی يم ، نود خارج وزوراوجبرته هم مخامخ ولاړپاته سوی يم ،ځکه داخل اوخارج دواړه زماموضوع دی .

پردې ټولګه       زمادعصردوواهمو،نوموړوشخصياتو،پروفېسررازمحمدراز اوخدای بخښلی سعيدګوهرچي زمادفن اوشخصيت په باره کې چي څه ليکلي دي زه په سرسترګوقبلوم،اومننه يې کوم،خوکاش چي سعيدګوهردومره زغرده له موږ نه وای جلاسوی، اوپه دې ټولګه کې خپله مقدمه پخپلوسترګوچاپ ليدلای وای.
زه دخپلوزړه ته رانزدې ملګروالحاج مقدس خان معصوم ،ډاکټرلياقت تابان اوعصمت الله زهيرته کورودانی وايم ،چي ددې شعري ټولګي وچاپولوته يې زه پخپله مينه اوخلوص وګمارلم،اودا ده ستا سو   په وړاندي ده.

ددې شعري ټولګي دچاپولوپه لګښت کي زه دحاجي برملاخان برمول په عمومي ډول اودهغه دورورډاکټرحسن خان مندوخيل په خصوصي ډول شکريه اداکوم چي هغوی پکي خپله ونډه واخيستله ،کوريې ودان.

عمرګل عسکر

نوی کلی کوټه جنوبي پښتونخوا

۲۰ فروري ۲۰۱۱ ء
    دسوره فتح داخري رکوع منظومه ترجمه
ستاخوبونه مي رښتياکړل بې له شکه

په احرام کي ګرځېدلی په ډاډه زړه

دکعبې په طوافونومست سرشار وې

نه څه خوف وو،نه څه ويره

سرخرئيلی معتبره

زه خبر،ته ناخبره

لويه ګټه به ترلاس کړې له خيبره

زه کافي يم،چي ګواه يم

يې په حقه زمارسول ته 

هم داستادين به غالب کړم

داسلام په نوم مقبول زه

محمدرسول دخدای دی

ورسره ملګري ټوله 

دي سخت زړي په کفارو

په دوستانونرم دله 

ويې ګوره په رکوع کي

په سجدوکي تل پراته دي

په لټون دخدای دفضل

په رضادخپل خالق دوی

په تورات کي مي ليکلي

په انجيل کي مي ليکلي

منوره يې تندی دی

دسجدوپه نښانونو

لکه بوټی چي زرغون شي

تانده ونه شي ميوه کړي

اوخوشحاله خپل ماليارکړي

څه،که ډک دي له بغضونو

کاڼي زړونه دکفارو

زماوعده ده مومينانو

نيک عمله ځوانمردانو

تاسوټول به وبخښمه 

اجرلوي به ورکومه

                                                        ۲۰۰۱.۵.۵

هغه 

هغه څوک وايي چي پناه سو،له نظره سوپټ
هغه څوک وايي چي نه ښکاري،له بصره سو پټ


هغه خوارتوفضاګانوکي اوسيږي هميش
دباخبره ناخبرو له خبره سو پټ


نعت

خوبونه تعبيرمومي په منظردمدينې
روښانه چي شي سترګي په سحردمدينې


په زړه کي چي لرم ښکلی اثردمدينې
کوم به انشاءالله زه بياسفردمدينې


هوادجنتونوپکي الوزي هميش
مخموره پکي ګرځي هربشردمدينې


داوښکوپه بهيرکي يې ګمبته زرغونه
ځلبل يې کړي په سترګو کي سپين لمردمدينې


روضې په دروازه درته ولاړيم مخامخ
نزدې مي نه پرېږدي دغه عسکردمدينې


الوت به دآسمان ترکناروشي زمانصيب
عطاکه شووماته بال وپردمدينې


هو،ګران دي امتيان،په نبي ګران دي بيخي ډېر
روغبړته يې لاس نيسي معتبردمدينې


”ګوهره“ستاپه کورکي دنعتونودامحفل
خوښ کړی يې بې شکه پېغمبردمدينې


عسکربه ګړندی شي په داژوندکي يوځل بيا
داسترګي بياکه ښکل کړي هرمنظردمدينې

۱
(دانعت په کوټه کي دسعيداحمدګوهرپه نوي شخصي کورکي دثواب اوبرکت لپاره په نعتيه مشاعره کي لوستل سوی دی.)
ژباړه

    دبحيرا(عيسايي راهب)سلام

شاړه مځکه زرغونه شوه

چينې شونډي وسپړيدلې

څانګوپاڼي ونيولې

وريځ سايه شوه په سرباندي

دشمعون په صحيفه کي 

څه رښتياخبري ليک دي

قافله هم داهغه ده 

بختورپکي شريک دي

خبراوسه بوطالبه 

داچي مخ يې راته برېښي 

داسپوږمۍ په څوارلس بريښي 

ستاوراده دي پماګران دي 

نيک نبي اخرزمان دی

ذکرسوی په کلام دی

ځماوده ته تل سلام دی

                                                              ۹۹ ۱۹ ء

سلام

ددنياله غمه خلاص دی دعقبیْ په غم کي خواردی
دفرات په غاړه تږی ديوګوټ په انتظاردی

داچي زړونوکي ژوندی دی داچي زړونوکي تل اوسي
داوګړی په وفاکي تل دزړونو خريدار دی


خپل ځانونه داصول دپاره مرګ ته حواله کړي
په کږولارودژوندنه منت وړي نه منت باردی


داوبوله نيسته،مړاوی دصحرالاله ګلونه 
دتودووينوپه داروچي خړوب وته ايساردی


ټول بې لاري په کږولاروله خپله جوره ورک سي 
لاروی دصحراګانوتل دګوتو په شماردی


يوزه نه يم چي سلام دعقيدت ورته ليکمه 
داسي ډېردي چي لاسونه يې تندي باندي قطاردی


زه عسکر په ملګري کي دهغوخلګو ملګری
چي په قول اوپه فعل کي هميشه په يوې لاردی 

دشپې کيسه،اوښکه غمی،سترګه په پرخوليکي
 سحرسبا،تږې صحرا،هواپه شګوليکي


خنداپه ګل،خوږپه اغزي احساس وږمه دخوشبو
دلوست دپاره مظاهرپه څوڅوژبوليکي 


دزړونوزغم،وريځي دغم،چيغي دتندرپشان
دسوو زړونواسويلي باران په اوښکوليکي


 خاوره خمير،دپت ضميرتخليق دښکلي بشر
پخپلولاسو،خپل هنر،په لمدوخټوليکي


باړخوګلاب،شونډي انار،مخ لکه سپينه سپوږمۍ
قامت چناريې توره شپه په تورو څڼوليکي


خوږه پسته،سپوږمينه شپه ،زړونه ټکورپه ميني
سترګي کجل،شونډي،باړخوشعردغزلوليکي


دخوارپښتون،تاريخ زبون خبردنن اوپرون
ګوتي قلم،پاڼه دغم،په اوښکوتړموليکي


ستوري آسمان داکهکشان،ګردش دهريودوران
 دتش منګي خوږې اوبه نصيب دتږوليکي

 عسکره!نن تيره قلم دخوشحال خان په مسلک 
ټولي کيسې دبربادئ له دې مغلو ليکي 

  په نازکي پستې پاڼي دګلاب قطره دغم وه
 که تحرير د ژړاندعمر په کتاب کيسه دغم وه


 دجنون تڼاکي پښې وې دصحرا ارته لمن وه
 دخرد په مړاوسترګو کي سراب شيشه دغم وه


 ديوې کښتۍ سواره وو،ټول په يوسيندکي لاهوشول
 ټول خواره شول،اوبه يوړل،په ګرداب غوټه دغم وه


 بيادزړه په غولي څرخي دځوانۍ زاړه يادونه
 هراميدووپه شباب اوپه شباب پرده دغم وه


 يوه نخښه دژوندون ده خودمرګ علامت هم وو
 څوک ترپايه خبرنشو،په حباب څپه دغم وه


 اوس وځان ته آدم خان شوم،د درخوکيسې دي پاته
 دژوندون په تود مجلس کي په رباب نغمه دغم وه


 سپيدې وچاودې رڼاشوه لمرپه غرونوراښکاره شو
 دعسکرپه نصيبه کي په حساب حصه دغم وه 


۱۹۹۲ ءکوټه
په زړه مي ګرځي دځوانۍ هغه وختونه ياره 
 مابه پرتا،تابه پرماويشتل ګلونه ياره 

 راځه،راځه عمرکوتاه دی،بيابه نکړوپيدا
 زيړمازديګردې په ګودرپاشي رنګونه ياره 


 خودپه پټيږي په سرو دوړوکي شينکی آسمان هم 
 مځکه ترلوړه رسوي خاوري ګرځونه ياره


 زماپه وجود،زاړه زخمونه هميش ويني کوي
 مسيحاجوړشه راله راوړه ملهمونه ياره


 بخت يې کوټه دی چي دژوندپه معنانه پوهيږي
 خپله هم سوځي هم په بل پاشي اورونه ياره


 ګوره له سترګوچي غوځارداملغلره نشي 
 څيري لمن کي نه ځايږي اميدونه ياره 


 زه دسبادښکلي باغ لره زړه ويني ساتم 
 خيردی که نن مي کړوپيرزوپه بل خوندونه ياره


 بل ميړنی به دخوشحال رنګه پيدانشي اوس
 لونګۍ دکوم نيکه په سرتړي مړونه ياره 


 کله دځان،کله جهان ،کله دسترګوسره 
 ژوندخوپه رزم اوپه بزم کړي جنګونه ياره 


 شاودنياته ګرځوي،عسکره وارچي تېرشي
 په وچ ګوګل کي مړاوی،مړاوی چي شي زړونه ياره


      کوټه
 زوړپرهارراته په څه نن خندنی شو
 ښکلی يارمي دخپل کلي دکنی شو

زه يوازي وم،خوبخت راسره مل وو
 چم ګاونډراته که هرڅوميرنی شو


 هره چاره دمغل يې وه زده کړې
 څوک چي تور تربورومخ ته سپلنی شو


 په بيدياکي دلاله وملګرتياته
 دګلاب ځګرپاره شومرګنی شو


 داسي چاري چي ايمان پرې بدګمان شي
 پاکه خدايه دازمان چي اوسنی شو 


 قوي زړه مي په چاودنوتل پريوزي
 د دوران په تلوسوکي مرګنی شو


 په کوڅوکي کاڼي نه ورباندي اوري 
 دآسمان له تندرونوليونی شو 


 داعسکرسيالي له هيچاسره نکړي
 په سيالانوکي ژوندی وي ميړنی شو

دوختونو ژنګ کي اورمه ويرونه
يوه شپېلۍ ده دشپانه پکي غمونه


 اخرکوچ دی له خپل ځانه ،له جهانه
 هره ساه مي کچ کوي خپل منزلونه


 يوه سايه مي ده ملګرې له ازله 
 په ساړه وجودخوندي لري اورونه 


 کاڼي بوټي مي تل مه سوځوه لمره 
 په لوخړوکي پناه شول ډېرمخونه 


 دحالاتويرغلونه دي تېريږي
خپل پښتون فطرت ژوندی ساته پښتونه 


 زه ملنګ دچاله دره سوال نکړم 
 په کچکول کي راته اچوي دردونه


 بلاګاني اوس په ښار دي روژدي سوي
 له ماښامه خلګ وتړي ورونه 


 ګرفتارچي وي د ذات په دايره کي 
هغه څرخي،پخپل ځان به خوري څرخونه

 ټول رنګونه،په يورنګ کي دي ځای شوي
 ځکه اغوندي سپين رنګ ښايسته لمرونه

 خودبه رسي درڼاوسمندرته 
 که دلمرپه پل څوک کښيږدي قدمونه 


دعسکرغزل له پاسه نازليږي 
خوپه ګوتو باندي شماري سيلابونه 
۲۰۰٦ ء لورالايي
فطرت د عناصرو،کارول سلګۍ آهونه
 يوزړه مي په لمن کي ټولول سلګۍ آهونه


 روانه قافله وه دمنزل په لوري تلله 
 ټګ زړي انديښنوکي ويښول سلګۍ آهونه


 داستوري دچشمانوداورونوسرې سکروټي
 ګريوان مي په لمن کي ځايول سلګۍ آهونه


 وجوديې سره لمبه کړودايروپه څېرفناشو
 بڅري دسکروټوپارول سلګۍ آهونه 


څنډل دژيړوپاڼوضروري ده له څانګونو
 خزان ځپلی زړه مي بادول سلګۍ آهونه 


 عسکره تندر،وريځي يوويشتمي ته را اوړي
افغان چي دشلمي ټولول سلګۍ آهونه


دوختونوپه بهيرکي زه ګواه دتاريخونو
 هرچي تېرشي په ماتېرشي خزانه يم درازونو


 دکاروان په يون خبريم ،صحراګاني،ورشوګاني
 هم په سمه غرروان يم هم ويده په ګړنګونو


 سره ليوان زمارموته شاوخواګورم په څاردي
 زه زمری چي په غړمباشم هيبت خورکړم په ځنګلونو


غمازان راته په لاروښه تيره اغزي کري تل
 زماتڼاکي پښې چاودلي دمزل په ارمانونو


 اې وختونو لږخوځېرشئ دټټرزورمي وګوری
 ساه مي ټينګه ده نيولې پخپل پرې،پرې اندامونو


 نن چي غيردي هم رادرومي زمادهرټپ چاره ګردی
 زه خبريم له وختونوپه هرچم کي له چلونو


 ولي خيراوس وخت بدل دی خوآسمان مځکه هغه ده 
 سره اورونه به ساړه شي په باران درحمتونو


 لږدې غره نه چي راوزم دګړنګ له ويده خوبه 
 نوی ګام به په مخ اخلم يم خبرله منزلونو

 زه خومړنه يم ژوندی يم لکه ساه څه هسي ويړيم 
 کړم به نوې نغمه سازه دجهان په سرودونو


 اې عسکره ،ته عسکريې عسکري توره ترملاکړه 
 داجهان دميړنودی تل به وياړوپه مړنو


اوسو ناخبره له علمونوتل
 سپک کاڼی راتيلي شو له غرونوتل

 غره پشان په مځکه دقوت نښان 
 ريګ دبيابان وخوړڅرخونوتل


 لاره دکږليچوسره لاره وي
 لاندي منزلونه کړل ګامونو تل


 رامي شي ليموته ،خوايساري شي
 بندپه لاره جوړکړي اميدونوتل


سره لمحه دکال غوندي ايساره کړي
کړدي په ماکړي دي وختونوتل


 خواره مي خواري شي په دعادچا
ګرګنډولي خورمه له بامونوتل


 زماپه فکردرومه بريالی به شي
خط وخال څرګندکړل مشالونو تل


 زه عسکرنه توره نه توپک لرم 
 بياهم جنګ ګټمه په لفظونوتل 
کوټه

له ځانه بې خبره،په جهان کي تل اوسيږي
 له ځانه باخبره،په انسان کي تل اوسيږي 

 خلايې داسي تشه دعدم په رنګه سازکړه
 مکان کي لامکانه په امکان کي تل اوسيږي 


 داټوله مخلوقات به رانه شاوخوا راټول شي 
 انسان يم کاينات مي په دوران کي تل اوسيږي 


 اميدمي په زړګي کي د دردونوپه ټکور وي
 لمبې،لمبې دوږخ دی په ارمان کي تل اوسيږي 


 پخلابه مرورشي په زړګي به جلوه ګرشي
 داوښکوبدرګه ورته ګريوان کي تل اوسيږي


 کاروانه!دجمال دشاپيرۍ په تلي ناست يم 
 رنګينه کمبلۍ مي په آسمان کي تل اوسيږي 


 پروين هم دآسمان په منځ ومان کي راته بريښي 
ګوهراوښکي ارمان يې په ميان کي تل اوسيږي

 لمني دخدايانويې نيولي دي عسکره 
 موحدچي بختوروي په وجدان کي تل اوسيږي 
                                             


                                                                                                                                               ۱ .پيرمحمدکاروان
۲ .پروين ملال    
۳ .سعيدګوهر                                                                                                           

يوازي ګرځم توره شپه کي دخپل يارپه لټون
 له زړه رااوځم په ليمه کي شم ايسارپه لټون

کوم يوبڅری به ځان ځای  کړي په لړمون درڼا
 سترګه په سترګه پوري نښلي هرسهارپه لټون

 زه به زړه چاودوانديښنوته خپله شاګرځوم 
مخ ته به راشي خنده رويه خپل دلدارپه لټون

 کړدې دبخت دي ګالوم به ترآخره پوري
خودايقين چي راسره ګرځي بادارپه لټون

 آسمان په ستورو ښايسته دی سترګه اوښکي لري
 سپوږمۍ دزړه سره سيالي کوي ديارپه لټون 

 تيرې به ځغلي هم له مخه هم ترشادرڼا
وجود،وجودسره ساتي دغه تکرار په لټون 

 وران که ودان شي په حکمت د پردو مټوپه زور 
ګرځوبه بياهم دميرويس دکندهار په لټون 

 خاونده تالره داژوندپه اوږو بارګرځوم 
يو ورځ به ومه ستاپه درکي زه غوځارپه لټون 

 عسکره بس دی په غزل ليکلوشپه شوه پخه 
 ستړی وجوددي مضطرب وي دقرار په لټون

۲۰۰۴ .۴ .۲۴ ژوب


بيخي مويادسوی دپخواتلليويارانوبيخي
عمرکوتاه سويم وژلی آرزوګانوبيخي


 يوازي سرپه روان ژوندکي لاژوندی يم په څه 
 داړلی ډېريم دخپل وخت درندګانوبيخي


 مارغان که هرڅوپورته الوزي خوښکته راشي
 بڼي چي الوزي په مځکه دمارغانوبيخي 


 ډيوې موبلي ږدئ په زړونوکي يارانومدام
 تيرې به ورکي کړو په زوردرڼاګانوبيخي 


 ځلمي ياران وو بوډاګان شوو،دوختونوپه ګړځ
 مينه قايم لرې باداره ديارانوبيخي 

 زړه مي له غمه داسي شين لکه ورشودبيديا
ساتلې تل راله تازه وي زيړګلانو بيخي 


 ډاډخوبس دومره کارکوي چي سره بيل نه يو مونږ
 په اوښکو پرې وينځومخونه دخپلوانوبيخي 

    کوټه

دسپرلي بادونه ووري ډېرګلان به وغوړيږي
 يوجانان به وغوړيږي يوجهان به وغوړيږي

 ګنګوسې دي په هواکي دخاټول ګلونه وا شول 
 بدرګې به دکوتروپه آسمان به وغوړيږي

 دخوشبوی وږمې را اوري چرته بيازلفي سمسورشوې
 دوصال په دې لمحوکي زړه خندان به وغوړيږي

 په فطرت کي غنم رنګه په ساده حسن ګلرنګه 
زړه مي تږی دی دحسن په دامان به وغوړيږي

 کله ونوکي شي پټه ،کله څانګوباندي ځانګي 
 غرڅنۍ ستاله جماله ګلستان به وغوړيږي 

 فقط يونوم دی چي چورلي په درزاکي دزړګي مي
 که دمځکي نه شي پورته په آسمان به وغوړيږي

 عناصريې په فطرت کي يوتربله دي اړوتي
 دنړۍ ترهره سره دا انسان به وغوړيږي

 يوه کلمه دکاف اونون ده نتيجه يې فيکون ده 
 دهرټکي په تفسيرکي روغ قرآن به وغوړيږي

 تغيريې په فطرت کي هري ساه سره پيوست دی
 شونډي مه چيچه عسکره هرامکان به وغوړيږي 


 پښې په صحراباندي خوړلي ښکاري
 يواوږدسفردی منزل ليري ښکاري


 ستاانديښنې اوس راسره وي مدام
 دسترګو مخ ته مي منظري ښکاري


 ګل دخاټول په ګونه زيړچي وينم
 دادسپرلي کلۍ چمګري ښکاري


 په خاټول ګل سپينه کبلۍ په نڅا
 داورځي شپې څه بختوري ښکاري


 ميراث کي توره ابدالي زه لرم 
 ستاپه بغله کي که خنجري ښکاري


 ټوله نړۍ وپېژندلی پښتون
 دمټوزوريې اوس منلي ښکاري


ماته خندا،په چم ګاونډهم راځي
ډغره خوري خوسرخوړلي ښکاري


پاسه پښتونه لږهمت دی په کار
 پاس په آسمان سپيني کوتري ښکاري

عسکره توري شپې خپل سروخوړی
وړانګې دسپين سباختلي ښکاري 
کوټه

هغه سترګي چي مي يادي شي ناجاڼه
شاوخواراته ګردش کي پيمانې شي


دجنون لمرکه دزړه په اسمان وخوت
دخردچغاري سترګي به ړندې شي


دکوشش ډيوه چي بله کړي ملګرو
بيانوورکي دنصيب توري تيارې شي


دايمي قراربه ومومې عسکره 
که دي سترګي په ديدن دچامړې شي
     ۱۹٦۷ ء

لري به په نظرکي آسمانونوکي څېرې
پرتې چي په سجدو وي قدمونوکي څېرې


خيالونه دجمال يې مجسم وينم هميش
 شفق چي سازوي راته رنګونوکي څېرې


 ځنګون باندي پرتې وي تصورکي دخپل ياد
 خپل زړونه لوبوي ستاپه فکرونوکي څېرې


 عکسونه دجمال وي په هرلوري داشنا
 ښکاره لري هرچاته په ګلونوکي څېرې


 په څېرچي دخوشبوی زه آواره کړمه خپل ځان 
 اغزوراته نيولي وي رګونوکي څېري


 عسکره په دنياکي دڅوورځوپه ژوندون
 ستومانه ستړی وينم په ګرځونوکي څېرې

اجل پخپله ګرځوي پخپل بغل کي خلګ 
څپلۍ دوسپنې اوګرځي شيش محل کي خلګ 

 داسي به څوک وي چي په لاردمنزل نخښي کښيږدي
 اوس خواغزي هميش ښيندي په هرمزل کي خلګ


په قداوبت که هرڅولوړښايسته اوښکلي شي ټول
 سربه هم تاته ټيټوي ستاپه درشل کي خلګ 


 طمع دکوم غيرت اوپت به ترې کومه مورکۍ
لاس اوګريوان چي سره اوسي په کابل کي خلګ 


زلفي شانه په اوږو خوندکړي له ول ولوزلفو
 تيروزي تل زمازړګيه،په چل ول کي خلګ 


لاخودبيټ نيکه دعا په سردروکي اورم
 وګړي ډېرکړې خوډېرنکړې په ځنګل کي خلګ 


لابه ژوندنورهم ټپراندسي دژوندون په طمع
 لابه ډېروخيژي عسکره په يوبل کي خلګ 


څوک چي په جيب کي زراومال نه لري
دښه ژوندون دي بياڅه خيال نه لري

ورک دژوندون په کږليچونوکي شي
څوک چي په لاس کي څه کمال نه لري


لادي فطرت دی ځورول دزړونو
لامي خپل بخت شپه دوصال نه لري


نسيمه! راوړه ترقفسه ګلان
دزړه بلبل مي پروبال نه لري


غم عجب شی دی حق حيران پاته يم
کله عروج،کله زوال نه لري


لامي عسکره شاعري ده عبث
لامي غزل څه خدوخال نه لري


۱۹٦۷ ء

ستاله ستمه ،اسويلي کاږي خوبونه خيال
ژاړي لماسره ،سره دژوندفکرونه خيال


ستاالتفات ستاعنايات اوستاکرم که نه وي
ساړه محفل کي دجامونوګردشونه خيال


ناپوه زړګيه دماضي په افق څه لټوې
آ،تېروختونه چي پناه شول اوس ګرځونه خيال


داعلامې ستادراتګ که دقيامت دي اشنا
ګورم دژوندهره لمحه کي خپل عکسونه خيال


عسکره غواړم اوس ديدن يې دوجودپه سترګه
پردي دخيال باندي شوټوله تصويرونه خيال
         ۱۹۷۳ ء

بياديادونوپه ايروکي چرته سکورلوګی شو
بيامي په خونه کي دزړه ظالمي تورلوګی شو


خرده!ته به دصحراوخواته درومې چي بيا
دزړه دپاسه دمودومړشوی اورلوګی شو


دبېلتون شپه ډېره درنه وه خوپه ماشوه تيره
دسهارخواته مي په سترګوباندي خورلوګی شو


پرې خبرنه يم چي بياڅه دي دنياخاندي ولي
زړه دخدشاتوپه بڅروباندي نورلوګی شو


څه دبېلتون څه دبې قدره زمانې په سوب
دي تاعسکر!لکه څراغ دغريب کورلوګی شو
        ۱۹۷٦ ء

ساقي مي انديښمن هم شرابونه انديښمن
په ژونددپارسايي مي شوجامونه انديښمن


دياردڅېرې لمره!له دېواله راڅرګندشه
رڼاسره،سره دي تورتمونه انديښمن


نقاب به زه کړم لري ستاله مخه خوتراوسه
څه زړه دی انديښمن څه جراتونه انديښمن


داساه،اخري ساه ده ستادوصل په نامه 
په ځان باندي ستم کوې ژوندونه انديښمن


عسکره څه جذبه څه تلوسه دمحبت
ليک شوي مي په زړه باندي نقشونه انديښمن


   ۱۹۷٦ ء
دازاره چاودي انديښنې ،دا انتظارزړګيه
خدائيګوکه تاوليدپه ټول عمرقرارزړګيه


لادوختونوپه ترکښ کي خدنګونه دي ډېر
لاخندنی غوندي ساته ستړی پرهارزړګيه


هغه ورک شوی ښکلی يارپه ورکومېنوګرځي
چرته به لاره کړي خطاستاپه ديارزړګيه

دادتړون پړی دی پام کوه چي پرې يې نکړې
وړه په ستم باندي ستم دښکلي يارزړګيه


زه پس له مرګه وم ګويانه وهرچاته په جار
وم دسکون په هديره کي ړنګ مزارزړګيه


نن دحيرت په ښاريه کي يک تنهادی عسکر
څوک به څرګندکړي حقيقت ددې ديارزړګيه
             ۱۹۷۷ ء لورالايي

دخيال له سترګوچي يادونوڅڅولې اوښکي
دوخت لمني مي په مينه پاکولې اوښکي

چي ټوله شپه دي په ژړادانتظارکړه تيره
لمردي سحرخواته شبنمه ځلولې اوښکي


بندونه ړنګ شول په غبارچي دوختونو،ووجوړ
زړه چي دسترګوله شګافه بهيولې اوښکي


بې صبره پريوتې اخردخپل اظهارپه طمعه 
مابه ترڅوپوري ظالمي لوبولې اوښکي


هغه هم وايي زه يې هيرشوم چي وختونه شوتېر
چي ترپرون يې ماله غمه تويولې اوښکي 


ځماملګري دازل نه زه يوازي غوښتم
عسکره!بخت راباندي ځکه ژړولې اوښکي
       ۱۹۷۷ ء ژوب

څوک دژوندون دستړي لارپه اديروکي ښخ شول
څوک دشعوردآګهۍ په دفينوکي ښخ شول


لابه ترکومه دلټون په لاره زه يم زهير
زمادقدم څومره نقشونه په کوڅوکي ښخ شول


څوک دځوانۍ په بالښته دنازخوبونه کوي
دچانيمګړي ارمانونه په سينوکي ښخ شول


زه هم خزان ځپلې پاڼه درته پښوکي رغړم
ګلان که واړه ستادميني په کمڅوکي ښخ شول


وايي سکوت په پسته ژبه چي دمړوپه شان
ستړي ستومانه وجودونه په بستروکي ښخ شول


اوس که څراغ هم رڼوم عسکره يارنه مومم
يادونه لاړل دوختونوپه ايروکي ښخ شول
         ۱۹۷۸ ء کوټه

هرخواته ګرځنده بړبوکي اوسي
دې ويړي صحراکي تشنګي اوسي


ټوله شپه په کورکي ځماويښه وي
ټوله شپه سينه کي مي زبيرګي اوسي


خپل کچکول له خپله لاسه مه بايله
مه راځه په دې کوڅه کي سپي اوسي


هرموسم کي وخت سره تل څنګ په څنګ
ګل اوعمرګل،ګله ژوندي اوسي


ستادښايست په غمازانوکي عکسونه پټ دي
ښکلي وجودکي دګلاب ښايسته مخونه پټ دي


پخپل وجودکي دخپل ځان له حاله نه شوم خبر
اوښکي تودې دي که په زړه کي مي اورونه پټ دي


راشه وزړه ته مي نژدې شه چرته ورک نه شومونږ
په تورو وريځوکي نن ياره تندرونه پټ دي


لاړشه عسکره اديرې ته دسکون په طمع
دژوندي ښارهره کوڅه کي خومرګونه پټ دي
                     ۱۹۷۸ ء کوټه
لري دنظرترحده څه وينم
خوشي يوه صحرا له بړبوکوډکه


هسي خوله ورايه ګل خندانه دی
لاره اوکوڅه يې له اغزوډکه 


چرته به سوداکړي زمادميني نن
مانه خوشوه تېره له پلموډکه 


زمادژوندکيسه نه ده زمادژوند
ستادژوندکيسه ده له کيسوډکه


تږی،تږی ګرځي په صحرادژوند
نه ده بړبوکۍ مي په اوبوډکه 
        ۱۹۷۸ ء کوټه 
دورکولارومسافردی شاوخواته ګوري
په تيرسفرستړی ستومان شونن وتاته ګوري


زه دنظرپه دايره کي کاينات لټوم
سپوږمۍ په سترګه دحيرت کومي دنياته ګوري


شپه چي کرار،کرارويده شي ناقرارزړګيه
ستابه ړندې سترګي تورتم کي ورڼاته ګوري


ديخي شپې په يخ سکوت کي دساړه نغري
مړاوي بڅري په مړوسترګوولي ماته ګوري


ستاپه ګردش کي ګردشونه دګردش په سوب
اې زمانې څوک دي ومخ،څوک دي وشاته ګوري


      ۱۹۷۸ ء کوټه

ساقياجام په لاس محفل کي ګرځېدل زده کړه 
دې غم ځپلوزړوکي راشه ځاېيدل زده کړه 


ځان په نظام دکاينات که خبرول غواړې 
خانه!په کورکي دنادارو،اوسېدل زده کړه


د ارزوګانودتکميل نشته يوه لاره هم
بس دی زړګيه اوس ډېوه شه سوځېدل زده کړه


زماشعوره څه سبق خوله دې شمعي واخله
ترمرګه پوري په تورتم کي بلېدل زده کړه


ته دخرد،دې خاوندانو،نورپه ويراخته کړې
عسکره ياره په جنون کي خندېدل زده کړه


                     ۱۹۷۸ ء 

دژوندپه بيابان کي تيندکونه مي خواهش
اميدراسره مل دی سرابونه مي خواهش


آ،زخم نه چي جوړشي دوختونوپه مرهم
په زړه باندي تازه سره پرهرونه مي خواهش

پړونی دحيادي ډېرپه سرکړلومحبوبي
اوس ناوې شه زماشه سره شالونه مي خواهش


لتامي بيګانه کړي داښارونه دغوغا
مجنون يم ستادلاري دښت اوغرونه مي خواهش


قربت وته پټ خولی غوندي ناست يم دخپل يار
دسترګوپه زنبارکي تپوسونه مي خواهش
            ۱۹۷۷ ء ژوب
نيمه شپه مي په پالنګ راغله دلبره 
ناګمانه په ګمان شوم باخبره


درڼاپه پلوشودي زه راويښ شوم 
اې دزړه دتوروشپورنګين سحره


زمونږدوصل دلمحوپه احترام کي 
کاينات ټوله ويده وو،پښتوترسره 


مادهجرپخوانۍ کيسه ژړله
دې په نازيوه مسکاکړه راته غوره


ويل عشق دبېلتانه په سرولمبوکي 
دګوهرپه شان ځليږي بې خبره


زمادحسن سمندرکي خومدفن شي
دازړه چاودي عاشقان په ډېرهنره


ته وماته هسي ګران نه يې ناپوهه
ته په ژبه داظهاريې زماخبره !

دحيرت په سترګوماورته کتلو
بس يوه دا وه اويوزه وم ترسحره

اې دعشق بته!له حسنه دي ژوندون دی
سردحسن پښوته ټيټ نيسه کمتره


اورپه زړه باندي که بل دبېلتانه اوس
چي دحسن لمردي لاسيزي عسکره
      ۱۹۷۷ ء ژوب

دبهارښکلونغموکي حسرتونه ارمانونه که نه ښکاري پټ خوهم دي
په سفردژوندانه کي دزړګي زاړه زخمونه که نه ښکاري پټ خوهم دي


بيابه نوري غوټۍ واشي بيابه نوې تلوسه سي داغزوخولګۍ به سرې شي
دوختونوپه موسم کي دبهارتازه ګلونه که نه ښکاري پټ خوهم دي


يوه اوښکه سمندرشي هم ذره ځلنده لمرشي ديوکورديوه کرشي
دخردپه خرابه کي په هرلاري سل دامونه که نه ښکاري پټ خوهم دي


نه قطره شته نه درياب شته دنظرپه دايره کي که څه شته نويوسراب شته 
په صحرادتشنه لبوداسي تش اوډک جامونه که نه ښکاري پټ خوهم دي 


ګوره شمع ځګرخون څښي له ماښامه ترسهاره دتياروسره په جنګ وي
په ايره ،ايره وجودکي سباوونه ستاغمونه که نه ښکاري پټ خوهم دي


هم سکروټي دجفادي هم ګلونه دوفادي رارسيږي ترماپوري
ستادعشق په مرحلوکي اداګاني اونازونه که نه ښکاري پټ خوهم دي


شمع څاڅکي ،څاڅکي ويلي،اوښکه هم سياله ملګرې،له چشمانوڅخه څاڅي
په داهسي توره شپه کي دعسکردزړه غمونه که نه ښکاري پټ خوهم دي 
            ۱۹۸۰ ء

ستادحسن وجلوې ته حجاب ولي؟
زماپه برخه انديښنې اضطراب ولي؟


سترګي هسکي کړم په ويره چي ستامخ ته
رانه يوسي خپلي اوښکي اوخواب ولي؟


تل په ړنګواديروناترسه وخته
ګرځوې ډک له بارانه سحاب ولي؟


دنظرترحده زيری دژوندون کړي
په لمنه دځان پټ شي سراب ولي؟


ياردبخت دتندي خال شولوعسکره
زه دوخت پاته غبارشم حساب ولي؟
                                    ۱۹۷۷ ء ژوب

چاله دنيا،چاله عقباوخوړه
خواره قسمته!تاله چاوخوړه

زبيرګی دشپې دی خودبه ساه ورکوي
کله تيارو،کله رڼاوخوړه


دغه دستورله زمانودی اشنا
چاپه خندا،چاپه ژړا وخوړه


چي دجمات په خوله کي خيرټولوي
هغه زيارکښي خپله ملاوخوړه


ترڅوبه ناست وي وهبي هم نه يې
يارانوڅومره په بيابياوخوړه


ته خودځان په انديښنوکي يې ډوب
خلګوعسکره تل په غلاوخوړه
          ۱۹۷۸ ء کوټه

دوختونوکاروان تيرسووروسته پاته مړې ايرې سوې
زه تنهاومه،تنهاسوم،هم تنهامي ورځي شپې سوې


داسي نه چي زه يوازي دبېلتون له تندي مړوم
دصحراځګرهم سوړشو،چي مي ښخي پکي پښې سوې


اوس نه زه يم اونه دی شته دوفاپه ښاريه کي 
يوله بله به خبرشوپه مزارکه شنختي شنې سوې


ديوبل په ژوندون پايي،داسي نه چي سره بيل دي 
چي دشوق نوکان مي لوی شودپرهارهم شونډي سرې سوې


کله لاردخردواخلم،کله لاردجنون واخلم
رانه ورکي بياعسکره ديوښارزړې کوڅې سوې 
       ۱۹۷۹ ء
هره لمحه دتنهايي په ډېرزاوال تيريږي
سايه دورځي مازديګرته په دېوال تيريږي


اسمان که هرڅومره په ستوروښايسته دی مګر
په زړه روښانه پلوشې خودشنه خال تيريږي


بيابه يون وکړي دوختونوکجاوې په هنر
اورم په لاره دالفت وريښمن دسمال تيريږي


خپلوکورونوکي ويده خلګ په څه دي خبر
دچادېوال سره ليوه دی که چغال تيريږي


وتنهايي ته به شکست که خيروي زه ورکوم
چي مي سينه کي سلګۍ تنګه په جنجال تيريږي
   ۱۹۸۹ ء خضدار
ستادزلفانوپه ول،ول کي ټوکيدلی موسم
خوله دي غوټۍ،باړخوګلاب مخ دي وتلی موسم


غمونه،اوښکي ،حسرتونه،ناقراره زړګی
هره لمحه دبېلتانه په دارختلی موسم


دايوانګاردنغري به ماترکومه ساتي
دزړه په غولي مي بياګرځي څپيرڅټلی موسم


ستادځوانۍ ګلاب به هم اخرغوړيږي اشنا
يوه ورځ به وينم چي پتابه وي ټول ښکلی موسم


اشناترکومه به په زړه کي حسرتونه لرو
راځه چي ګرځوپه باغچوکي دی راغلی موسم


اشناته نه يې څه خوندونه دبهاردځوانۍ
دهجراورکي مي سيزي په برختلی موسم


داپه زړه چاودي انديښنې مړې ارزوګاني دزړه
بل دنصيب داتوره شپه اويخ نيولی موسم 
       ۱۹۸۳ ء ژوب

لکه دودهسي دوديږم لکه اورهسي بليږم
سره سکروټه شم ځليږم په خپل حال ګله نازيږم


يوه اوښکه شمع څاڅي،يوه اوښکه سترګه څاڅي
شمع ګورم چي ويليږي ماهم ګورې چي ويليږم


لکه ورځ هسي ښکاره يم لکه شپه په ځان کي پټ يم
يوجهان په ماخبردی يوجهان څه زه پټيږم


لاروی يم دوختونودوختونوپه مزل ځم
که مي نيسې ومي نيسه دهواپه څېرتيريږم


دژوندون څه هسي شپې دي ډېوې تتي بلي مړې دي
ديوښارزړې کوڅي دي زه ترې غلی شان تيريږم


لکه نی هسي فريادکړم په ژړاسترګي بربادکړم 
دازړګی به په څه ښادکړم زه عسکرپرې نه پوهيږم
            ۱۹۸۴ ء ژوب

داڅاڅکي،څاڅکي زماچشمان څاڅي
که دزړګي نه مي ارمان څاڅي

څوک به خبرزماله حاله نشي
دسترګونم په خپل ګريوان څاڅي


ستادسلوک په نتيجه کي اشنا
اسمان شي اوښکي په جهان څاڅي 

څوک وي شبنم تل په ګلانواوري
څوک تشه پرخه په ميدان څاڅي


جامې دي ټولي که له کوره ووزه
په ړنګ دېوال تکيه مکان څاڅي


زاړه زخمونه خو به خيردی روغ شي
نوی پرهرراته خندان څاڅي


عسکره لري څوک له کوره نه ځي
قطره،قطره پرې غم دځان څاڅي
        ۱۹۸۰ ء کوټه 
زماتوده سينه کي دي اهونه يخ
څنګه به ټکورکړمه دردونه يخ


ودي سوم ديارغمه ستي دي کړم
مه ګرځوه کورکي مي اورونه يخ


اوښکه ګوهراوښکه له چاځارشوله
سترګوکي مي ښکاري حسرتونه يخ


نشي اوس له چانه چي به توره کړي
شولوپه سينوکي ټوله زړونه يخ


مخامخ دنرپشاني وارکوه
ولي په مکيزکوې جنګونه يخ


ودوړوه مالګي پرې عسکره نن
ډېره موده راسې دي زخمونه يخ
                      ۱۹۸۰ ء کوټه

دغمازټولي کيسې دي ويرونکي
بخته نه منم چي شپې دي ويرونکي


بيادښارهره کوڅه غلې پرته ده 
بيادوخت ټولي لمحې دي ويرونکي


داسمان په هريوستوري هيبت خوردی
چي دمځکي ورځي شپې دي ويرونکي


کت په کت جامې ايږدمه چي به ځمه
ځماپه برخه انديښنې دي ويرونکي 


دسفرپه باب هنرزده کړه عسکره
چي په لارکي اديرې دي ويرونکي
                            ۱۹۸۰ ء کوټه

دسپرلي ښکلي موسم کي سره ګلونه په تپوس دي
دخزان دژيړوپاڼوزيړمخونه په تپوس دي


دوختونوتروږمۍ ده درڼابڅري ورک دي
دلمحوپه هرزبيرګي کي پټ دردونه په تپوس دي


داپه لاره کي چي ښکاري توره ليکه ده که ماردی
زه ترې تېرشم که به تېرشي قدمونه په تپوس دي


داوبوداکوهی وچ دی چرته وکنی کوهی بل
تش منګي نه اوازخيژي تش جامونه په تپوس دي


زماله څنګه ايسته کيږه په خپل کورګله پنډيږه
چي دوخت سړوايروکي پټ اورونه په تپوس دي


داواورين وجودکړی ويلي دصحراتنده کئ ماته
دسړواوبوپه طمع دښت اوغرونه په تپوس دي 


دسنګرترخه ساعته ستاخوږې خبري څه شوې
څوترڅوبه ځوانان سرخوري پېغلي جونه په تپوس دي


دعسکرخواږه خوبونه دتعبيرپه انتظاردي
زاره ترکي ارمانونه اې ژوندونه په تپوس دي
                ۱۹۸۱ ء
وختونه تېرشول خوهغه يوه لمحه ده ګرانه
په سمه لارکي څومره لويه اړي که ده ګرانه


لمرچي ښکاره شي نوپه ټول جهان رڼاسي خوره
سپوږمينه شپه دانتظارتاريکه شپه ده ګرانه


خيردی لمانه په ټول عمرڅنګ په څنګ تيريږه
خوزه يم ستاپه زړه کي ناست له ماپرده ده ګرانه 


دميني تږي حسرتونه به ترڅووي ژوندي
دهجردښت کي حوصله ويده پرته ده ګرانه 
                  ۱۹۸۷ ء کوټه
لکه ګل په زړه چاودون ښکلا،ښکلاکا
يوبڅری په ايروکي ځان رڼاکا


بيابه خرڅه شي په کومه بيه خدايه
سپينه اوښکه په باڼه باندي ځلاکا


په تياروکي هم څه ستوري دي چي بريښي
درڼاپه انتظارکي شپه سباکا

                       ۱۹۹۴ ء کوټه
هيرومه نه هيريږي له زړګي نه مي ستامينه
که زمايې نوزماشه چي رښتياشي زمامينه


ديادونوسلسلې وي تل دشپې په تنهايي کي
ستاتصويرپه تصورکي زياتوي مي اشنامينه


دوصال په لوري درومي دهجران ويړي صحراکي
دسراب په څېرښکاره ده په نظرکي دچامينه


دغه بخت ازلي ليک دی دعشاقوپه کتاب کي 
تل په دار دهجرخيژي دمينوسزامينه


دنفرت خبري پريږدی دالفت سندري واييی
په دنياکي پاته کيږي اخلاص منه صفامينه


په غمونوتل تازه وي په زخمونوخندنی وي
تل صفاپه خپلواوښکوزړه مي غواړي بلامينه


           ۱۹۸۸ ء کوټه

تازده کړی لادميني قانون نه دې
چي يوشان دي اندرون اوبيرون نه دې

ليونی سوې لاري نيسې کاڼي ولې
چاله غره څه ګرځولی مجنون نه دې


په لمن اوپه ګريوان يې هميش پاشم
ماپټ کړی دچشمانومکنون نه دې


لاپه لاره کي ايساراوسه اشنايه
ستادزړه پخوانی زخم زرغون نه دې


خودبه ګرځي غل چکيان درته په څنګ کي 
چي تړلی دي خپل اوښ په ځنګون نه دې 


هغه څوک چي مي د ورورپه کورکي پروت دې 
په بڼه کي دمرګون دی ژوندون نه دې


يواسيردحقيقت په حال خبردې
راته وايي چي دا ژوب دی رنګون نه دې


نن په ژوب کي دعسکرويناهم واوری
چاچي سرنه وي خوړلی پښتون نه دې
       ۱۹۸۵ ء ژوب
شمع اورده که اوبه ده هم بليږي هم ويليږي
دنړاندوجودپه غم کي بله اوښکه ده څڅيږي


سپين جبين ختلی لمردی توري زلفي تروږمۍ ده
په محفل کي ديارانودښکلاخبري کيږي

بيادلمرپه پلوشوکي څه تاودښ دزندګی دې
يخه وينه په رګوکي وغورځنګ ته هوسيږي


دخردپه زړه داغونه دجنون دلاسه ګوره
سرې سکروټي سره ګلان شول که ګلان په اور ورتيږي


دوختونوژمږغې دي دسکوت ويړي صحراکي
يوه لمحه ده چي کړيږي يوه پيړۍ ده چي تېريږي


دزړه ساز په زړه کي پټ دې خپل اواز ترخپله غوږدې
ټوله ځان ځاني ده وروره ټوله په ځان ،ځان کي اوسيږي


دشعورغشي عسکره بياپه کومه نښانه دي
داسمان ستوري رپيږي مځکه هم ګوره کپيږي
      ۱۹۸٦ ء کوټه
بخته لږپورمي په دې ښارپاته دې
ته که ځې ځه زماخوکارپاته دې


څوک لکه شنخته دمزارپاته دې
څوک دخپل فکراشتهارپاته دې


راځی چي ورشوبدرګه ملګرو
يوې کوڅې کي خفه يارپاته دې


تڼاکوپښوته په لوڅ سرپريوتم
لاخويوبل ګودرپه لارپاته دې


ملګروراشی واورين يخ دی بهر
دلته نغري کي يوانګارپاته دې


اشناکه تاته مي لاس نه در رسي
په خپل ګريوان خومي اختيارپاته دې


عسکره دې يارۍ نه لاس ووينځه
يارپه وعدونه په اقرارپاته دې
        ۱۹۸۵ ء ژوب

نن زړونه الوول دي،نن فکرونه الوول
په دې ناترسه وخت کي سل غمونه الوول

په دې خوښي صحراکي تنده ماته دچانشوه
دتږي سمندرتږي موجونه الوول

ډېوه بله پرته ده په رڼاپسي راځی
په توره تاريکه کي شي رنګونه الوول


په هره ښاريه کي داوږدولاروپه سر
چيچلوته پراته دي سل مارونه الوول
              ۱۹۸۸ ء کوټه

توره شپه ده انديښنې دي شوګيره ده
په دې کورکي بلاتوره مېلمنه ده


دلته مړه دي سره بڅري خلګ لاړل
دپرون د انغري سړه ايره ده


سترګي اوښکي تويوي درومرجان دي
په لمن کي مي هم دغه خزينه ده


دوصال په تمناترمرګه درومي
حوصله مي دزړګي ډېره پخه ده


دزړګي په حال يوخدای زماپوهيږي
په ظاهرصورت اطلس زماپرده ده


زه خوهسکه تاتره يم ماته ګورۍ
په هردورکي جګه شوې ځماشمله ده


ځماپه تن چي قدم کښېږدي ريزمريزشي
دوطن په مينه ځماوينه توده ده


هم په هرڅه کي زه ويړلکه اروايم
هم مي خوښه ځان دپاره يوه ګوښه ده

لاري ټولي ستاپه خوادرومي مالکه
دپښتون لاره په ټولوکي کږه ده

يوتعبيريې دخوبونوخوڅوک وکړی
يبلي پښې په سر،سرتورې پښتنه ده


دعسکرله حسرتونوخبرمه سۍ
دزړګي په سريې اوښکه ګرځنده ده


                    ۱۹۹٦ ء کوټه


دشبنم يوې قطرې ته ګلان تږي
داحساس په سمندرکي شونډان تږي

خدای خبرچي په اوبوکي بياڅه ګډدي
نن دسيندپه غاړه ګرځي مرغان تږي


شابا،ژرکی داوبوغړکي راوړی
چرته مړه نشي زمادکاروان تږي
            ۱۹۹۴ ءکوټه
دخردخلوت کده کي دفکرونوژورتياده
دادنياکله دي ماده دادنياکله دي تاده

اې زمازړګيه چپ شه ستادرزاکله څوک اوري
دلته کاڼي،کاڼي زړونه دلته ظلم انتهاده


زه دژوندسفرکي زړه يم چي درزيږم ستاپه مينه
دښت اوغرونه دوجودمي سلسله له هري خواده


يوه خبره زماپه زړه ده خوپه خولې ويلای نشم 
که ژوندی يم نورښتياده اوکه مړيم هم رښتياده


زاره ترکي ارمانونه يانصيب کله پوره شي 
زماپه ماتوکنډوالوکي دسيلۍ کډه اشناده 


چي زماوينوته جوړووبدرنګي يې مقدرشو
نن په سرې خولګۍ کي ګوره سره تڼاکه خون بهاده


مادژوندپه لوی سفرکي ډېرغمونه دي ګاللي
زماژړا،ژړاپرونه،نن هم بياهغه ژړاده


هغه ورځ به بياهم راشي داوختونه به زماشي
زماترغوږه چي رارسي دادبيټ نيکه دعاده
                      ۱۹۸۹ ء کوټه
دلمحوپه ټپراندسفرکي ګيريم
زه دخپل وجودپه برخوکي اسيريم

زولنې تل دحالاتوشرنګومه
دتارخ په هره پاڼه کي تکبيريم


کج دستارمي خلګ بولي په ظاهره
په باطن صفت فقيريم خواميريم


تاپخپله ګناه نيسي ماپخپله
زماګناه،په بلاګانوکي اسيريم


زماپښتوهم په کوږک اوخيبرواوری 
دپښتون ولات دلراوبرسفيريم


زه دځان په تاوان کله يم دلبره
چي مسکاوي ستادشونډونواميريم
             ۱۹۹۹ ء کوټه

هرخبردخپل خبرپه اثرليکم
زه چي ليکم،رښتياليکم جوهرليکم


سوزوسازکي نغمګي دژوندانه ده
هره کرښه په نامه ددلبرليکم


په خپل وار،نن زرغونه اوسبازيړه
هره پاڼه دژوندون په سفرليکم


په نړۍ کي ټول خوندونه دجمال دي
خوجلال يې په معنادمحشرليکم


دصحراهره ذره قطره دآب کړم
دهرتږي په نصيب کي کوثرليکم


ټوله شپه چي تويومه په ځان اوښکي
په سحرشبنم ګواه دی ګوهرليکم


دهردرپه نصيبه کي خلاصيده دي
بنديځونه يې ښايست له په سرليکم


دلفظونوپه معناکه څوک پوهيږي
دغزل په آئينه کي عسکرليکم
                    ۱۹۹۹ ء کوټه
اشنامي دهندوو،په چمونوشوخبر
تندي باندي په سرواوشنوخالونوشوخبر


څوکريکي دبېلتون مي له خولې ځکه ووتې
زړګی مي داغزيوپه سرونوشوخبر


نيزه چي شوه زمادسرپه وينوتکه سره
له غمه شين زړګی مي په رنګونوشوخبر


دانن چي په کاته يې زه بې خودکړمه له ځان
اشنامي جوړپه خپلوميکزونوشوخبر


اشناوو،اشنانشوواشنايي کله ورتله
اشناپه اشناباندي په ظلمونوشوخبر
              ۱۹۹٦ ء کوټه
دژوندسفردی لاروان يو،لاروان به ووموږ
دخپلوستړوارمانونوکيسه خوان به ووموږ


يوازي ته نه يې،زه هم يم په دوران کي تنها
ډک ددې خلګوپه جهان کي يوجهان به ووموږ


غليمه لري شه دلاري موږيومخ ته روان
سرپه ورغوي کي نيوی شوکامران به ووموږ


له ځانه ورک يو،خوورک نه يوله جهانه اشنا
اوسودخټوپه مکان کي ډېرودان به ووموږ


مکان کي اوسوخوله ځانه مودی ځان هېرکړی
که دېوال نه وای استوګن دلامکان به ووموږ


مځکي ته راغلوکرمووکړی دخپل نس په طمع
که داسي نه وای ځلندستوري داسمان به ووموږ


صدف زړګي لعلونه توی کړي دباران پشاني
سحرماښام لمني ډکي جوهريان به ووموږ
                                   ۱۹۹۵ ء کوټه

خيالونه وو،په خيال کي مي وختونه تېريدل
لمحه،لمحه سفرووخوکلونه تېريدل

دغره دپاسه وريځي تندرونه پريوتل
په مځکه يخ،سيلۍ خړسيلابونه تېريدل

يوزه وم چي تنهاوم په سفردکاينات
بل ته وې اوپه تاهم سره اورونه تېريدل


دوخت دپله دلاندي دسړواوبوپه طمع
قطرې اوښکي هم ستوري اسمانونه تېريدل
                            ۱۹۹۲ ء کوټه

نخښي ستادي په اسمان کي لمرسپوږمۍ
رڼاپاشي په مکان کي لمرسپوږمۍ

زمادزړه په بام راخيژي هميشه
واړه ستوري په چشمان کي لمرسپوږمۍ


توري وريځي يې پرده شي دحيا
هرچي وويني جهان کي لمرسپوږمۍ


نن په ډکوسترګوهيڅ نه وينم زه
رانه پټ شول په باران کي لمرسپوږمۍ


دتندي خال داسي بريښي داشنا
لکه ښکته شي ميدان کي لمرسپوږمۍ
                     ۱۹۹۲ ء کوټه

زه په ځان کي داسي ورک يم له جهانه خبرنه يم
شپه سحرشي،ورځه شپه شي له زندانه خبرنه يم


دلمحوسره بلديم دلمحوسره زه اوسم
دوختونوښاريه کي له ګزرانه خبرنه يم


زه څه هسي شان يوازي دجهان په غولي څرخم
لکه پرخه په صحراکي له طوفانه خبرنه يم


دبېلتون په کټ کي پروت يم ديادونوملګرتياده
خدای خبرچي په څه حال دی له جانانه خبرنه يم


دسړيوښاريه کي يوسړی عسکرهم ګرځي
دالفت په جامه نغښتی دانسانه خبرنه يم
              ۱۹۹۰ ء ژوب

زه په تاباندي شيدايم خطاکاريم
بې لتاکه دبل ياريم،ګناهګاريم


زه دعشق دلاسه لولپه يم ګرځم
تل يې سوځم په لمبوکي سورانګاريم


مادسترګوشراب څښلي دي نشه يم
نه بوتل شته نه جامونه نه ميخواريم


زه په دښت دتنهايي کي هميش اوسم
ورکه زاڼې تل په چيغوپه کوکاريم


زه عسکره نه پوهيږمه څه چل دی
ورک مي ياردی که زه ورک له خپله ياريم
                                              ۱۹۹۳ ء کوټه
زه خپل واک اواختياروتاته سپارم
دظالم هريوګزاروتاته سپارم

بې لتامي بله هيڅ وسيله نشته
خپل ژوندون په هره لاروتاته سپارم


څومره څړيکي دې ښکلادي خوندي کړي
ځکه ګل سره داخاروتاته سپارم


دسبادخوښۍ بادبه په چاګرځي
نن سيلۍ ګرځ وغباروتاته سپارم


ستاپه يوه مسکاجهان ټول خنده لب وي
زه په زړه کي پټ پرهاروتاته سپارم


زماپه ماتولاسو،پښتونه ودانيږي
کنډوالې دخپل دياروتاته سپارم


ليونی شوم ځکه درومم وصحراته
دهوښياروخلګوښاروتاته سپارم


هره شپه په کټ کي ويښه تېرومه
سترګي پټي زړه بيداروتاته سپارم

زه عسکرخوپه هرحال کي قلندريم
ځکه هرزري دستاروتاته سپارم
                       ۱۹۹۰ ء کوټه

مرګی مي خدای خبرچي کوم احوال لره ساتي
په ژوندکي په زاوال که مي کمال لره ساتي


صحراداميدونودژوندټکڼه غرمه 
قطرې دبارانونو،پشکال لره ساتي

يوفکرزماپه خيال کي له ازله دی خوندي
دځان په آئينه کي ځان مثال لره ساتي 


مېلمه مي شوپه زړه کي داشناخوابدی خيال
ټوټې،ټوټې زړګی به قيل وقال لره ساتي


اشنامي دهندوو،په چمونوشوخبر
قطرې زمادوينوتندي خال لره ساتي


سجده کړي هره سترګه وکعبې ته ستادمخ
جرګه اوښکي بهاندي ستادسمال لره ساتي

عسکره کردګلوپه خپل غولي دی په کار
ماليارګلونه ټوله خپل جمال لره ساتي
                         ۱۹۹٦ ء کوټه
دوختونوپه ليموکي انديښنې غاړه غړۍ دي
لمراومځکه به يوځای شي فاصلې غاړه غړۍ دي


ستادښارنه صدقه شم ورځ په ورځ ګورم پلنيږي
ستاکوڅه شوه رانه ورکه اوس کوڅې غاړه غړۍ دي


يوه لپه اوښکي يوسه بس دغه زماميراث دی
ستاپه وړاندي خوږې ميني تلوسې غاړه غړۍ دي


دسحرنسيمې راوړه،دوطن خوشبويي راوړه
ديادونوپه کوڅه زړې کيسې غاړه غړۍ دي


دپرون کيسې شوې هېري نن څه نوي علامې دي
د”ايکو“په سړکانوقافلې غاړه غړۍ دي


دعسکروينه توده ده هم جذبه يې معتبره
اې دوخت عظيمه خدايه ورځي شپې غاړه غړۍ دي
            ۱۹۹۵ ء کوټه

دژوندپه لويه لاره منزلونه ستړي شوي دي 
دښتونه ستړي شوي دي هم غرونه ستړي شوي دي


يوکس نشته چي دلته دمنزل نخښي معلومي کړي
په لاره دلټون ټول کاروانونه ستړي شوي دي

دزړه مړاوي غوټۍ په قلمي ښاخ غوړيدی نشي
دګل په هره پاڼه پرهرونه ستړي شوي دي


دياردکوڅې بادچرته په بله خواتيريږي اوس
عبث په انتظار،اوښکي لعلونه ستړي شوي دي


يووخت دی په ګردش يې له ازله ترابدوينم
نورهسي ګرځنده ټول کالبوتونه ستړي شوي دي


دازماناپوه فکرتل دځان سره ګويانه وي
عسکره زندګي کي ټول خوندونه ستړي شوي دي 
                   ۱۹۹۵ ء کوټه

راځئ چي په بيدياکي دلاله ګلونه ټول کړو
دښاروزاره ترکوته دژوندرازونه ټول کړو


بيدياکي دفطرت دښکلي حسن ارزاني ده 
ښارونوکي څه نشته تل به سل غمونه ټول کړو


يوهسي پرېشانه غوندي خوب دی چي يې وينم
پښتون به دپښتوسره اې ورک پښتونه ټول کړو


دلمراوښکي لعلونه په اسمان بلي ډېوې دي 
دسرسترګي ژړاندي خاوروزمالعلونه ټول کړو


پې مخي په قطار،قطارګودرته دي رواني
ځوانانو!په چارسوکي چاله چاخوندونه ټول کړو؟


په يوه خبره ټول به دمچکيوپه شان ټول شو
هرکله چي مونږ ټوله ديورپ بريدونه ټول کړو


خواره به شوملخيوپه شان ټول په لروبرکي 
که بياچرته په لارداحمدشاه اسونه ټول کړو


کسې!ستاپه لمن کي په هرکاڼي مي قسم دی
په تخت دسليمان به دنړۍ خوندونه ټول کړو

په غره کي دشپېلۍ داسوي ساندي راته وايي
عسکره!عشق په زړه کي دهجران اورونه ټول کړو
                   ۱۹۹۱ ء کوټه

ديارانوپه محفل کي بياڅه نوي انګازې دي
نن دتتورڼاګانوپلوشې خورې ورې دي


يوه څپه دمحبت هم راخوره په لراوبرکړی
دنفرت په دنګوغرونودهواڅپې سړې دي 


زه په سريوازي اخلم دجهان ټوله غمونه 
ته آئين ته مخامخ يې چي دځان کيسې خوږې دي 


دوختونوپه موسم کي هريورنګ په ښکلاډک دی 
دګلاب وتازګي ته دازغومشوکي سرې دي


داجهان په ښکلوډک دی خونظردهرچاخپل دی 
دچاسپينه ليلْی خوښه چاته توري هم خوږې دي


دوختونوتروږمۍ کي درڼابڅري هم شته
يوايروکي دی پټ خولی،دبل شونډي تکي سرې دي


اې عسکره ته يوازي په کوم چاروباندي سريې
دلته هرڅوک بوبلادي ادمخوروکي دي شپې دي 
                       ۱۹۹۲ ء کوټه

زه چي هرڅه ليکم نوصفاليکم
کله بې معنااوبدنماليکم


تکي توري شپې سبابه روڼي شي
اوښکي مي له سترګوځي رڼاليکم


ستابېداره بخت به هم زوال مومي
څوکه دازغي ده خون بهاليکم


زه په حفاظت کي دځان ګرځمه 
جوروجفاواړه ستالخواليکم


څوک به دي دسرپه سترګووويني
راشه زړه کي پټ شه چي زه تاليکم


ماته دخردلاره اوس مه ښيه 
زه پخپل جنون کي مينه ستاليکم


ويښي حوصلې زماپه برخه دي
غردپښودلاندي نن سباليکم


کندي اوکپري هره لارلري
لاردکهکشان دوړه رڼاليکم

زه يم څه زماوجودپه څه حساب
زه خوټوله هست اونيست لتاليکم

                ۱۹۹٦ ء کوټه
دښکلاپه تصورکي کله لمرکله سپوږمۍ شم
ښکته پورته لراوبرکي کله لمرکله سپوږمۍ شم


زه چي ځان ته کله ځيرشم دجمال په ننداره شم
دذرې په پټ ځيګرکي کله لمرکله سپوږمۍ شم


دسپرلي په ښکلي بادکي دخوشبووږمه پاشمه
درنګين جمال په کرکي کله لمرکله سپوږمۍ شم 


يوه قطره شم ځلبلانده په شيبوباران کي څاڅم
ځان سينګارکړم په ګوهرکي کله لمرکله سپوږمۍ شم


سپيني وريځي مرمريني په شفق يې سرې لمبې کړم
زه په شام اوپه سحرکي کله لمرکله سپوږمۍ شم


داحساس په تړمواوښکودزړګي راحت پيداکړم
دخوښۍ اوغم اثرکي کله لمرکله سپوږمۍ شم


ماعسکرتوره تيره کړه باخبردي زمان اوسي
زه دژوندپه لوی ډګرکي کله لمرکله سپوږمۍ شم
               ۱۹۹۹ ء کوټه

لاړمه زه راغلمه زه بيالاړم زه بياراغلم
هيڅ سودامي ونکړه په تش لاس په ژړاراغلم


ستاپه ښاريه کي خلګ ټول په کاڼوولي ما
ځکه يبلي پښې زه په کوڅه کوڅه په غلاراغلم


ماخوپه ځواني کي دځوانۍ خوندونه ونه موند
تالره پيري کي دفکرونوپه عصاراغلم


هرچرته جونګړوکي سکون اواطمنيان وسي
زه وښاريوته په سزادکوم ګناراغلم


دلته هرسړک باندي مرګی خپله بازي کوي
زه دژوندپه طمع په چارسوداشقياراغلم


ستاپه لوی دربارکي زمارنګه مجرمان دي ډېر
زه بې لاري چاکړمه ترتاخوګوره بياراغلم
           ۱۹۹۱ ء کوټه

مځکه څرخي،که لمرڅرخي ټول پخپله لاره څرخي
ټول هم ستاله ډاره څرخي ټول هم ستالپاره څرخي


له سحره ترماښامه ټوله ورځ يې بې ارامه
څوک له خپله کاره څرخي څوک د چا   له خاره څرخي


څه عجبه زندګي ده،زندګي شرمندګي ده
دخپل نفس په تاريکوکي دادنياباداره څرخي


زياتي ورځ ده ستړې شوې زياتي شپه ده ستړې شوې
په لمحې ستم دچادی څوترڅوبه خواره څرخي


دکرم نظرپرې وکړه ټول دي هسي شان محتاجه 
په کوڅو،کوڅوکي څرخي دهرښارپه لاره څرخي


څه عجبه شان دنياده نه يې مخ شته نه يې څټ شته 
نيمه زمادپاره څرخي نيمه ستادپاره څرخي


دعسکرهسي دنياده په زړګي خوږمن ناښاده
په مين زړه کي يوازي تل بې ياره،ياره څرخي


وخت به راشي زه به شرپه کاڼوولم
لوی شيطان به په اخترپه کاڼوولم


مخامخ چي ورته ځيرشم آئينه کي 
دغه مخ زه بيااکثرپه کاڼوولم


ابرهه دزمانې راباندي درومي
ابابيله دالښکرپه کاڼوولم


زه غاوره واسمان ته مي پروکړی
اوس له پاسه خپل ټبرپه کاڼوولم


زه خاکي يم،هم په خاوره زه مين يم
خوسوربوزی دابشرپه کاڼوولم 


لاري ټولي رانه ورکي شوې عسکره
ناخبره خپل ګودرپه کاڼوولم
                 ۲۰۰۳ ءژوب

سرونه ټيټ ګرځوو،زړونه بيدارګرځوو
ديارپه لاره کي موږسترګي په څارګرځوو


ښګلني مځکي لرواميدخړوبه لرو
باران به اوري يقين،زړونه غبارګرځوو


څومره ناکړدې وشوې،وجودپاره،پاره شو
موږبه ترکومه خدايه ژوندپه ناتارګرځوو


غاړه کي څيري ګريوان ،څيري پړونی په سر
پينې جامې اغوندوستن پسي تارګرځوو


زاړه مغل شوتمام،ميراث يې نورووخوړ
واردتازه مغلوپه زړه پرهارګرځوو
         ۲۰۰۱ ء کوټه




راغلې توري وريځي په اسمان بياميړني شئ
شاړي مځکي ګوری پريې باران شی زندګي شئ


پورته شئ،شمله شئ،په اسمان باندي راتاوشئ
ټيکه په تندي دپښتنې سپين پښتني شئ


ګل يې درنه پاڼه،پاڼه يوړورابيدارشئ
غله دي ټول په ښارکي دکوټوال اغزن اغزي شئ


زيړمخونه ډېرشودخوبانوپه دې ښارکي
توی کړئ خپله وينه سپېروشونډوله سرخي شئ


داسوربوزي خلګ په غوږونوډېردرانه دي 
کاڼي په لاس واخلئ سرببره ليوني شئ


توري بلاګاني له ښارنه ووزي ملګرو
اورکړي په ځان پوري ټول په جمع سپلني شئ


لاره دوفابه دخوشحال په مسلک مومو
توره افغاني ترملاتړئ اوګړندي شئ
                                 ۲۰۰۱ ء کوټه

مځکه زما،اسمان زما،کاينات زمادی
دتخليق په هرکړاوکي ذات زمادی 


له ازله ترابده زه يې ليکم 
ټکي زما،کتاب زما،قرات زمادی


ټول وګړي آئينه کي زماعکسونه
پلوشه دهرذرې حيات زمادی


ګل زمادی،خارزما،خوشبويي زماده
رنګ زمادی قندزمانبات زمادی


اوښکي زما،سترګي زما،ژړازماده
سرې سلګۍ نارې سورې هيهات زمادی


بل به څوک وي چي به يې وس په ليک پوره وي
لوح زما،قلم زما،دوات زمادی


نکته زما،دايره زما،ګردش زمادی
هره لمحه په هرزمان مرات زمادی
                                                      ۲۰۰۰ ء کوټه

شپه اوورځ کي ګورم حکمتونه دي
توروسپين کي پټ ښکلي رازونه دي

زلفي يې خورې کړې توره شپه شوله
سپين جبين يې ورځ ده که لمرونه دي


ياردګلاب ګل دی هم رامبيل چامبيل
سرې شونډي ،باړخويې سره اورونه دي


وخت دی په مزل،مزل کراردرومي
سپوره دقيقه په ماکلونه دي


مځکه يې په وينوتکه سره کړله
هري خواپريې ګورم ګزارونه دي


کاڼي ،کاڼي زړونه دهرچاوينم
خوارغريب نصيب اوښکي رودونه دي


خپل راته بلاشول ترې ويريږمه 
کاڼي اواغزي يې سوغاتونه دي 


 دشپيتوکلوسفرمانن پوره کړو

 مادخپل ټاټوبي خوب چي ووليدلای
 په کړاودخپل فکرونومي حاصل کړو
 داغيارونه مي ځان ته لارجداکړه
 زه دچاپامتدارنه شومه خدايه
 خپل وطن اوشين بيرغ مي کړو ترلاسه 
 ماحاصل کړلووطن په ښه مړانه 
 زه آزادشومه له ډېروبنديځونو
 يومي خدای يومي رسول يومي قرآن شو
 په دې لاره مي روانه کاروان شو
خپل وطن راته جنت نوم اونښان شو
دشپيتوکلوسفرچي ماپوره کړو
دشپيتوکلوژوندون به څه وستايم
زه دخپل عمل په ګيرکي بېنوايم
مااخلاص اووفازده نکړه وطنه
 بل مي اورکړوستاپه دښت اوپه دمنه
زه پخپل غرض کي ړونداوکوڼ يم ګوره
 غيرمي خپل کړو اوبېزاره يم له وروره
 دشپيتوکلوژوندون که داحاصل دی
 ودي مرمه زړه مي مرګ وته مائل دی
ولي بياهم چي پخپل ګريوان کي ګورم
يواحساس پکي ژوندی دی ستادميني
 دشپيتوکلوسفرچي ماپوره کړو
ستادميني په ژوندي احساس قسم دی
 دشپيتوکلوپه عمرخواوس ځوان شوم
 دوختونوتجربه مي ده په بډه
 مونږکه لاس اومړوندونيول په ګډه
دوطن په نوم به پورته کړو کوکاري
 کشالې به دوطن کړو مونږهواري
 هردښمن به رانه شاته شي په ډډه
 راته کښته به شي هره سترګه رډه
 دشپيتوکلودعمرازمويښت دی
 په اخلاص اوپه راستي کي موعظمت دی
 دشپيتوکلودعمر ازمويښت دی
 دشپيتوکلوسفرمانن پوره کړو


۲۰۰۷ .۸ .۱۴

علامه عبدالشکوررشادته پېرزوينه

 لمردعلم سپينه ورځ کي له آسمان ولاړ
 علامه عبدالشکورچي دافغان ولاړ

 هرموضوع يې په قلم داسپي زغل کړ
په مجلس کي دبيان شيرين زبان ولاړ

ژبپوهنه يې له صوته اوترټکي
 دپښتوژبي لټون کي ترجاپان ولاړ

په تاريخ يې دپښتوذرې آفتاب کړې
 مورخ درڼاګانو ناګمان ولاړ

په هرچايې خوږنظردعنايت کړ
 دليکوالودټولۍ يوقومندان ولاړ

دادب اوسياست هنريې زده وو
 هسکه غاړه جګ په لاره دفرقان ولاړ

زړه مي وايي سلامي د ده وروح ته 
 سرمي ټيټ دی چي بنده دخپل سبحان ولاړ

 کتابونه سرمايه يې راله پرېښوه
 نردرشدوهدايت ووکه لقمان ولاړ

ټول دمرګ په لاره تلوني دي عسکره
 هرچي خوښ سودرحمان هغه انسان ولاړ

                                        (  لمره!  )   

هره پلوشه يې ژوندسفرليکي
سرې ويني دزړه يې مازديګرليکي

سپين سحررڼايې دژوندون نخښه
توره شپه ستړيايې په ګزرليکي

سرې دوړي دځان سره راوړي هميش
تږي صحراګاني لمرپه سرليکي

ژمي کي راټوله خپله ساه کړي تل
تودهوا ړ  په دوبي دځګرليکي

سرې دوړي سلګۍ يې د دوږخ ګڼه
سرې لمبې يې تنده دبشرليکي

ستاغوندي وړانګې يې لراوبرلره 
لمره!ستاکيسه چي نن عسکرليکي

         ۲۰۰۱ ء
                               علامه اقبال ته پيرزوينه     

بيدار يې کړه په هندکي مسلمان په تکبيرونو
خوبونه يې رښتياکړه ،شم قربان له تعبيرونو


اذان په قرطبه کي چي اقبال پورته کولو
عالم دعيسايانوورته ډوب ووپه فکرونو


پيغام يې دمشرق داسي په لراوبرکي خورکړو
مغرب يې کړوحيران په فلسفه دعظمتونو


جبريل به ورته لاره دوفاهواره وله 
رومي ورته راوړی ډک ديوان وودشعرونو


مردان يې دنړۍ په خلاصوسترګوپېژندلو
خوشحال اوافغاني ورته راتللوپه خوبونو


اسراريې دخودۍ يې ټول عيان کړودمردانو
شعرونه يې ښايسته وودقران په ايتونو


رښتونی وو،عاشق وو،په رښتياباندي مين وو
حکيم وو،دامت علاج يې وکړوتدبيرونو


بايدچي موږيون وکړوپه رڼادده دفکر
ليکلي کتابونه ګلدستې يې دشعرونو
اې پښتونه                                           

 متفق شه اتفاق دميږتون شه 
 اې پښتونه خدای دپاره اوس پښتون شه 


 کاڼي،بوټي ،سره ګلونه درنه وړي اوس
 تيره څوکي ”تاتره“ شه هم ”زرغون “شه 


دشيرشاه غوندي هواري کړه دالاري
 چي په تيښته ترايرانه همايون شه 


دخوشحال خټک په چيغه توره راوړه
 دپښتون اولس په مينه کي مجنون شه 


 احمدشاه غوندي باچاشه لراوبرکي 
 په ډبره ليک نغمه دبې ستون شه 


 په ټول عمرکي دويرله سمندره
 کله،کله دماهي پشان بيرون شه 


 دآسياپزړه کي زخم به خدای جوړکړي
 مسيحادزمانې شه رابيرون شه 


اې عسکره دخوشحال په لاره يون کړه 
 درحمان په لاره هم کله مفتون شه 

پښتنو

پښتنوبيړه موغرقه شوه تباه شوی
نه دخپلي پښتونخوا،نه ديوې خواشوی


لاس دلاسه سره مه نيسی يوکيږی
ټول بې ننګه توريالي دبل خنداشوی


درويزګر،موپه کوڅه،کوڅه کي ګرځي
تشي ګيډي ډکوئ ټول دخندا شوی


دباباقبرونه ټوله ستاسوړنګ شول 
نوي قبرته نن ولي په ژړاشوی


يوشاعرليکوال پښتودرکي پالي تل
نوره ټوله بې ننګي سره پخلاشوی 


ستاسوجرړي پرېکول زياتي په کار دي
نه ددين ،نه دسادين ،نه ددنياشوی 


                                                 ۲۰۰۱ ء

                                         دزخمي روح ارادې

               (داسرار طوروديوې مصرعې دتاثرلاندي.

                               دژوندانه دحادثوبه درته څه ووايم)
دژوندانه دحادثوبه درته څه ووايم
دپښتنودورځوشپوبه درته څه ووايم
په دې نړۍ کي ميړنی خويوپښتون بلل شي
دنورو ډېروپرګنوبه درته څه ووايم
که ته خبرنه يې،نوراشه چي خبردي کړمه 
لاخوزمری داميرکروړپه دې وطن غړمبيږي 
 لادمحمودويره په ټوله هندوستان پرته ده 
لاخونامه دغوري دوی کي زلزلې راولي
لاخوخوشحال توره نيام کي اچولې نه ده 
لاايمل خان جينکۍ ستايي په سندروهميش
لاخورحمان دبهادرکلي لارښود دی زمونږ
لاخوميرويس نيکه له ياده زمونږوتلی نه دی
لاخوګزاردابدالي توري يې زړوکي پروت دی
لاخوټپې دملالۍ په دې وطن ږغيږي
دنوروډېرو توريالوبه درته څه ووايم 
قسم په خدای چي داخبره مي تل يادلره 
زمادوطن په سبزه زار اورونه مه لګوه
زمادوطن په سردروبمونه مه غورځوه 
زمادوطن ګډورموکي ليوان مه ګډوه 
زمادوطن په کوراوکلي نيران مه ګډوه
زمادوطن سپيني اوبه خپلي پړقاته پريږده 
زمادوطن ځلمي ښاغلي وګډاته پريږده 

زمادوطن ډبري پريږده چي په ځای پرتې وي
داکه راتيلي شوې نوستاپه ککرۍ به لګي
نه به بياته يې،نه به ستادغرور هسکه غاړه 
زه به دوخت دبدليدوبه درته څه ووايم 
دژوندانه دحادثوبه درته څه اووايم
بې شکه مادزمانوسره يرغل کړی دی
قول دغيرت اود وفامي په ازل کړی دی
ماته به ټينګ نشي چي هرڅو زوروره وي څوک
که هسکه غاړه،شمله جګه معتبره وي څوک 
زماپه وطن که لاره غواړې نوقرار تيريږه 
لکه لښکردسکندرپه جي اوجار تيريږه 
اوکه مغل شوې نوپه لاربه يوه تمبه وم ولاړ
له سراوماله به وم تېر،توده لمبه يم دهاړ
زماله تودشه ځان ساته چي مرګنی به دي کړم 
په ټول عالم کي شرمنده دبوسو سخی به دي کړم 
دزخمي روح د ارادو به درته څه ووايم 
دژوندانه دحادثوبه درته څه اووايم


 سوچ

څه خوسوچ ورته په کاردی

چي کائنات دکومي خوانه

کومي خواوته روان دی

چرته خواهم شته که نشته؟

دازماپه خواکي څه دي

يوڅووران ويجاړقبرونه 

دنيمګړو،نيمه خواوو

چي دوی کومي خواته لاړل

څه خوسوچ ورته په کاردی

زه تباه شوم،ته تباه شوې

دغالب خبره چازده

چي څه نه وو

نويوخدای وو

چي څه نه وای 

نوبه خدای وای

که زه نه وای نوبه څه وای 

څه خوسوچ ورته په کار دی
                                                          ۱۹٦۹ ء

بنديوان

دفکرونوپه دنياکي

ارتو،ارتوفضاګانو

خپله غيږراته نيولې ده په مينه

چي مي خپل کړي

دسينې سره مي جوخت کړي 

په تندي باندي مي ښکل کړي

چي زه هم کله ناکله 

دمکان په دېوالوکي 

دامکان درزونه ګورمه چي وا شي

تل وماته 

چي څه ښايي

اوڅه وايي 

درڼادپلوشوپه پسته ژبه 

چي بيرون شه له مکانه 

بنديوانه،بنديوانه 
                                       ۱۹۷۹ ء
کرفيو

نن دښارګلۍ کوڅې ويجاړي ښکاري
نه څه ږغ شته ،نه کښکی شته 

يوه خاموشه خاموشي ده

خدايه داڅه زندګي ده

داچوپتياچي مقدر دګورستان وي
نن په ښار ولي خوره ده 

دغه ښارخودژوندودی

دلته هريوخندنی وي

پخپل حال کي مست خوشاله 

خونن،هيڅوک ليدی نشي

چرته بل ښارته په کډه خولانه ړل

زماښاره ،څه دروسو

دالوګی په تاګرځنده ولي ښکاري

ستاپه مځکه نفرتونه ولي ښکاري 

سره اورونه ،توردودونه ولي ښکاري

څوک دچانه بياخفه شو

څوک زهيرشو

څوک زخمي شو

زړه دننه،که دباندي

څوک خو ووايي

چي ولي ،څه دپاره 

داڅه کيږي
چي مونږټول ورته په سوچ کي ډوب پراته يو
نه څه ږغ شته نه کښکی شته 

يوه خاموشه خاموشي ده 

خدايه دا څه زندګي ده 

                                                              ۱۹۸۸ ء

نکته 

هغه نکته 

چي يوه سجده ده دقلم

په تختۍ دکائنات سپينه روښانه 

پلوشې ترينه خورې دي

کښته پورته،لراوبرهم 

په مستۍ کي قلم راغلو

که نکته په څرخ کي راغله 

پلوشه په خط کي راغله 

دانکته چي دايره شوه 

پخپل ځای قرار نه مومي

دوتلولارنه مومي 

څه قطار،قطاردايرې دي 

موسمونوکي خورې دي

کله ورځي،کله شپې دي

دلمحوپه تسلسل کي 

دنکتې کيسې خورې دي 

                                                             ۱۹۸۰ ء
که لارغواړې
  که لارغواړې نوپه لاره باندي غلی شان تيرږه

 چي نه شوروي نه څه  کړ پ وي 

 دسپيرو،سپيروګامونو

 که تراوسه لاخبرنه يې ،خبرسه 

 چي په دښتو،په کونجونوکي دغرونو

 دکوچيانوکلي ډېردي

 پخپل حال باندي خوشاله 

 له نيستۍ سره بازۍ کړي

 نه ويريږي له هيچاڅه

 ګوله وچه له خپل ستوني

 دشلومبوسره کړي تېره

 شکروکاږي وخدای ته 

 که تراوسه لاخبرنه يې ،خبرسه 

 ته دخدای دبندګانوله اثره

 که لارغواړې نوپه لاره باندي غلی شان تيرږه

دکوچيانوله خروړوسپوډاروکه

 دوی دغيروځغلولي قافلې دي

اودخپلويې ساتلي پرګنې دي

 ددې خاوري هروګړی لوی ميړه دی

که وړوکی،که ځلمی دی،که اوښتی ترشپېته دی 

دوی چي کله دباباتوره کړي پورته 

 بياڅوک نه پرېږدي وخپل کلي او کورته 

هرغليم پخپلوکړوکړي پښيمانه 

 دوتلوپه ارمان سي زړونه چاودي

 ځکه تالره هم خيرخبره دا ده 

که په خيرله دې وطنه وتل غواړې

دسيسې دي خپلي ټولي ځان سره که 

له دې خاوري دي راټوله پايڅه کړه 

 که لارغواړې نوپه لاره باندي غلی شان تيريږه

 عاقبت پخپل ټاټوبي کي پنډيږه 

انارګله 

 انارګله!

دبهارپه طمعه ناست داخلګ وينې

ستادسروغوټيورنګ ته څنګه ځيردي

په حيرت دي،په حسرت دي

په رګوکې يې سره وينه وغورځنګ ته هوسيږي

چي لتاسره رنګونه اوخوندونه

خپله سره جامه کي ونغاړي راپاسي

پرجهان باندي څه سره ګلان وپاشي 

نن بهارته هوسيږي ټوله خلګ

انارګله په وطن مي وغوړيږه

کښته،پورته لراوبرکي ،په ختن مي وغوړيږه

 انارګله ستاراتلونکي منظرې موپه نظردي 

څومره سره غمي دځانه سره راوړې ته
 څنګه ټول سره يوځای پخپل کالبوت کړې 

يوتربله يې سينې دې جوختي کړي 

 يوتربله يې وږې ټينګي نيولي

 ټول پخپله کور کيو دي خوشاله 

دحيااودعصمت په پردو پټ دي 

 در دانې دي له خوندواومزوډکي

 په څکلودخوبانوشونډي سرې کړې 

په خوړلوله زړګيوخيري لرکړې

لږخوچل دخپل چلندراته وښايه 

داپه يوکالبوت کي څنګه سره ټول کړي

داصفااوپاکيزه غمی دحسن

 داخوندونه چي دي ځان کي دي رانغښتي

داسوررنګ چي تادی ځان لره خوښ کړی

داکي څه رازونه پټ دي داوښايه 

داحکمت دي رنځورانولره عام کړه 

هره ګټه هربری دي پخپل نام کړه 

ننګيالی دزمانې داپښتون قام کړه 

انارګله 

 زه پښتون هم په فطرت کي پاکيزه يم 

دا دريشي مي دسپېڅلي پښتانه ده 

 ګردجهان کي د ارواپشاني خوريم 

چي لماسره لاروړي دهغه وروريم 

 داله سپيني لار چپ ګمراهان خلګ 

 انارګله

 ستادسوررنګ په حکمت کله پوهيږي

 يوه کالبوت کي په وحدت کله پوهيږي

دژوندون په حقيقت کله پوهيږي 

انارګله،هرکلی زماله خوانه هم قبول که 

دوطن مينه

 تازه ګلونه دي سمسوروي په چمن کي خدايه 
 هريووګړی دي خوشال وي په وطن کي خدايه 


 خدايه کيږدۍ دغريبانوله سيليوساته
 تازه فصلونه دهيواد موله ملخيوساته 


 زه دخپلوانوسره خوښ،اوپه دښمن يم غصه 
 دهرظالم،دهرجابرپه هرکردن يم غصه 


 زه هم په مځکه هم فضاکي خپل غوري لرمه 
 موټي مضبوطي وغليم ته سرزوري لرمه 


 زه دايټم په استعمال خپله دنياجوړوم
 په هريوګوټ کي دوطن ښکلا،ښکلاجوړوم


 زماسوچونه،زمافکرونه له وطنه قربان 
 درنګارنګ ګلونوډک له دې چمنه قربان 


 عسکره!زه دخپل وطن په سردرويم مين
 خوږې ترخې لنډي اوږدې په ورځوشپويم مين

دخوب کيسه

 کومي نه ترکومي پوري لاړه دا د خوب کيسه
 وږی ومه تږی وم په غاړه دا د خوب کيسه 


اوښکي اوبه خورمي ورله ټول عمرورکړی دی
 شاړ زړګي کي تل وينمه شاړه دادخوب کيسه 


 څومره ارمانونه موساتلي ووپه زړونوکي
اوښکي ورقطارکه ،ورته ژاړه دادخوب کيسه


ټول يې سوکالۍ لره کچکول په غاړه ګرځوي
 ژاړي وهرچاته همه واړه دادخوب کيسه 


ټولواروا وږودلته هرڅه خوڅټلي دي
مااوتاته پاتي،تش دوخاړه دادخوب کيسه 


بس دی ډېره وشوه ترابده به ژوندڅه کوو
 وخت په مخ ديکه کړه زياتي نغاړه دادخوب کيسه 


 څوک چي موپوښتنه دژوندون دښيرازي وکړي
 زه عسکره پورته کړم په غاړه دادخوب کيسه 


زړګی مي چوي
داپه آسمان کي بياغړمبادڅه ده 
زړګی مي چوي دا درزا دڅه ده 
راځي آوازيې له ،نظره دي ورک
له لاس مي غورځي هم پياله،هم کنډک
بدن مي ريږدي هم دامځکه ښوري
 زه چرته لاړشم ،چرته لاره وکړم 
لاري کوڅې راته پولي،پولي شوې
 باغ اوځنګلونوکي اورونه بل دي
ماڼۍ مي ړنګي هم محل نسکوره
 وجود د دنګوغرونوريزمريزشو
 په کومه لاراوپه کوم غر اوخيژم
راباندي اوري له آسمانه بمونه 
څوک شته چي شمارکړي دافغان غمونه 


دډيورنډکرښه
 چرته لري آسمانونوکي له يوې بارداري وني
 زه خطاشوم لکه زڼی،ښکته مځکي ته غوځارشوم
 بې خبره وم له ځانه سل غمونوکي ايسارشوم
 زه دسرو زرو په ونه سورغمی وم ځليدلم
 تل په سپينورڼاګانوکي ښايسته وم خنديدلم
پخپل ځان کي هسي خوښ وم،په بل چانه خبريدلم
 خوڅوک بل هم راته ځيروو،زه يې سترګوکي تل خاروم
 زه دخپل وجود له نوره د ده سرباندي ګزاروم
يوه توده شاني لوخړه يې په ماتل راپوکله
 يوه ورځ مي سترګي پټي شوې تيروکي يې راګيرکړم
 دورک لاري کست کاري وه که خپل جهل تيراوبيرکړم
 که خپل بخت راته ليکلې سپيره ليکه دډيورنډ وه 
کنې زه خوشين طوطي وم،په شنوپاڼوګرځيدلم 


ټاټوبی

 يومقصددپاره ټول وويوځای شوي
 چي مونږځان دپاره خپل ټاټوبی جوړ کړو
 چي اسلام پکي له ورايه نمايان وي
چي حقوق پکي دهرانسان خوندي وي
 څوک په چاباندي نه ظلم کړي نه جبر
 نه څه ويره،نه څه خوف ،نه څه خطروي
 ژوندخوشاله هم په سمه هم په غروي
 په ډاډه زړه استوګن پکي بشروي
دامقصدمودپلرونواونيکانو
 هله پوره شوچي مونږټوله متفق وو
 دهندووټوله چلونه مي ورمات کړه 
 دفرنګ دسياست دامونه پريې شو
 داسلام ناره مي پورته په فضا کړه 
 ديوخدای وحدانيت باندي يوځای شو
 په برکت د لاالله او الاالله مي 
 ځان ته جوړمي داټاټوبی کړوبې شکه 
نن هم هغه ورځ لمانځوپه داسي حال کي 
 چي موبياله يوجهانه سره جنګ دی
 هرطرف ته يې دامونه غوړيدلي
چي موګيرکړي له جهانه موفناکړي
 ځکه ويښ شی اوبيداره شی ملګرو
 پولادي شاني دېوال دښمن ته جوړشی
چي هم خپل سرونه مات کړی اوستانه شی
اوټاټوبی زمونږ پرېږدی په قلاره 

يوه کوزه،دکوزه ګريم                                          
 بندبه کړم خپله کوزه کي

 زه څپې،څپې درياب هم

 په کمال اوپه هنرخپل 

 خوکوزه چي نه لرمه

 نه مالک ديوه څيزيم 

نوبيادازه څه ته وايم 

 بندبه کړم خپله کوزه کي

 زه څپې،څپې درياب هم

داعمل مشکل عمل دی

 څه آسانه کارخونه دی

څه دګوتوشمارخونه دی

 يوحساب دی بې حسابه 

يواندازدی بې اندازه 

 يوه نکته کړي داسي ويړه 

 کائنات باندي خوره شي

 شش جهات باندي خوره شي

يوبڅرکي نه لمر زيږي

 رڼاګاني خوروي تل 

سره اورونه خوروي تل

 يوه سلګۍ،توپان شي،بادشي

توري وريځي په غړمباکړي

يوه قطره درياب شي سيندشي

 لامبوزن ورته هوس کړي 

 يوه ذره ويړه صحراشي

 سوی تږی په غوغاشي

 خبرنه يم چي داولي؟

 دومره توان څنګه پيداکړي

 ځکه وتړي بندونه

 کوزه ګر کوزه ګري کي 

 کائنات کوزه،کوزه کړي

 شش جهات کوزه،کوزه کړي

پکي بندکړي دريابونه

  دذرو اود قطروهم 

 دبڅرکو،دسلګوهم

 زه ذره د وچ کودري

 دخپل هست له ډېره توانه

 دالف پشانې هسک شم

 کائنات کي په سفرشم

 شش جهات کي په سفرشم

 په وزردعناصرو

 يوالوت زماجاري وي

 کله سوځم په لمرونو

 کله ډوب شم په سيندونو

 دهوادپاسه پرکړم

 کله خاوروکي شم خاوره

 خپل الوت کړم مکمله

 دايره کړم مکمله
 يوه کوزه دکوزه ګريم

 راکي بند دي دريابونه

 زه قطره،قطره ترې څاڅم
روښانه سباوون

  هغه ورځي

 چي په ورځوکي خالص وي

 دقامونوپه تاريخ کي

 نښانې دلوئ لار وي

 منزلونه پريې معلوم شي

 مقصدونه تريې څرګندشي

 هغه ورځي

 دآسمان دلمرپشاني

 ياسپوږمۍ دڅوارلسم چي 

 په جهان کله ښکاره شي

 داسي ورځي

 چي ښکاره شي

 دوختونوپه تندي

 روښانه ستوري شي ځليږي

 له ازله ترابده

 چي هميش په داسي ورځوکي 

 ټوکيږي دبهارښايسته ګلونه 

 دسپرلي تازه بادونه 

 دنړۍ په لراوبرکي 

 ښکلي زيری دبدلون کړي 
دروښانه سباوون کړي

څلوريځي

 سپيلني لوګي کوم ځان له بلابه وساتم
ترتاپوري اشنايه يوه سابه وساتم


نن خيردی که رانغلې خوسباپوري اشنا
 په زړه کي انديښنې،کوټه دنيابه وساتم 

نه مي دوست نه مي دښمن دی نااشناغوندي سړی دی
دازماغوندي سړی دی نه داستاغوندي سړی دی


دځوزانوپه کرپوه دی په شين بوټي لورکړي پوري
چايې خيرليدلی نه دی دصحراغوندي سړی دی

هغه څوک وايي چي پناه شو له نظره شوپټ
 هغه څوک وايي چي نه ښکاري له بصره شوپټ


هغه خو ارتوفضاګانوکي اوسيږي هميش
دباخبره،ناخبروله خبره شوپټ


کله په څنګ کي وي ولاړکله په خواکي تېرشي
کله لمادخوږې ميني انتهاکي هېرشي
 داسي دي تاغوندي ملګری به پيدانکړي څوک
 لکه وجود د لااله په الاالله کي ګېرشي

 راشئ چي بيازاړه وحدت سره تړون کړوتازه
 هم دخردله واکه وتی زوړجنون کړو تازه


 هغه درون چي دبيرون په ګړځ غبارشولوپټ
 دپښتني غيرت په نوم لکه پرون کړوتازه 


ذره،ذره دپاکي خاوري نن له پته بريښي
آسمان په ستوروښايسته دوئ له سيرته بريښي


 دبوډۍټال ښکلي رنګونو کي مظهردڅه ده
هره ذره دخپل وجودله حقيقته بريښي

دانقطه،نقطه بڅري په لمحولمحوکي ويړدي
دلمحونه تروختونوپه کيسوکيسوکي ويړدي


دژوندون ځلندبڅري هري خواخواره واره دي
داکه سپين دي،اوکه سره دي،په رګورګوکي ويړدي


 يوسوال دی له  دې  ټوله کاينات
ولي پټ شو له نظره هغه ذات

 څوترڅوبه لټومه هريوکونج
 ځان به ورک کړم که مي ومومونجات


رڼادلمرراباندي پاشي،منوربه مي کړي
په ډېروخلګوکي عسکره معتبر به مي کړي


يارمي په ډېرڅه نازوي په دې خبريمه زه
 اوښکه به وڅاڅم له سترګونه،ګوهربه مي کړي


يوتورتم دی رڼانشته
په ژوندون کي ځلانشته


 يوڅراغ مي زړه کي بل دی
 سرمايه مي سوانشته 


يخ واورين بادونه اوري
 زړه ګوګل کي راته ښوري


 زه محتاج ديوه بڅرکي
 مرګی برند،برندراته ګوري 


                           داباسين چينه

سپينه چينه داباسين يم
 دميدان په بړبوکوشم خړه پړه
 اوله شرمه نه،په سيندکي ځان غوځارکړم


ثلاثيږې

دوختونويوسفردې
دمنزل په ارزوکي پرېشانه
په ورځ لمردشپې قمردې


يوه تږې شانتي مينه 
دوصال په انديښنوکي چي کړيږي
تل مي څښي دزړګي وينه

سرګردانه انديښنې دي
زمانه په کوم يو لور ده بياروانه
توري شپې هسي درنې دي


په ظاهرختلی لمردې
دباطن تورو تياروکې يې ګزر دې
څوک په ځان باندي خبردې


                                                                       ۱۹۸۳ ء
 هايکو       
ستادتندي خال
زړه باندي داغونه ږدي
لږخوکوه خيال


څوک يې لري تاب 
هسک ورته کتی نه شي
مخ يې لمر،شباب


لاره کي اغزي
ګل اشناکرلي دي
پښې يې ښکلوي


هرڅه په ميزان
يوبشربې لاري دی
ځوړندسرروان

ګرځي بړبوکۍ
لاره کي هرڅه څټي
ړنګه سوه کيږدۍ

تته شان ډېوه
کورکي زمابله ده
ورکه ده تياره


سترګي توره وه
شونډي سرې هم خوندکوي
ځان سينګاره وه


کاڼي بوټي غر
پښې په يبلي ګرځمه
زماښکلی ډګر


زه به تېريدم
تابه پټ راته کتل
ګلي خبريدم

هرڅه دلته خيال
سل خبري يويې سر
زنه لري خال


وبه کړم بيان
ماهرڅه ترلاسه کړل
ګټه هم تاوان


زماوړه دنيا
زه پکي خوشحاله يم
خوند،خنداويړيا


جوړه مشغولا
کورمي پريې ښايسته ښکاري
ګرځي زرکه زما


شونډي اناري
سرې زماپه وينودي
ګرځي خماري

زمادزړه په حال
بل څوک خبريدی نشي
مخ مي پټ په شال
                              
سترګي مي شوې نم
زړه مي هم ټکورشولو
ګل،تازه شبنم


مخ يوويړکتاب 
لولي يې بيناسترګي
زړونه يې سراب


سيل دمازديګر
ډېري افسانې لري
زړونه دي پرهر


زماټومبلی ګل
ستاپه کالروينمه
واچې نخلې بل

پاتي شه بيګا
زه به څه پاخه کړمه
خوروبه مااوتا


خارسره ګلاب 
زړه کي مي ساتلی دي
زړه زماخوناب

ژوندپه هرزمان
واوره اې عسکره دا
خدای،رسول،قران 


خدای زمااحد
لم يلدولم يولد
الله هوصمد


ذکرستاهميش
ټوله پخپل چم کوي
برخي دي په ويش

لوی پروردګار
ټول خوشال په حال ساتي
هريوترينه زار


ټولي مځکي ستا
ستادي اسمانونه ټول
ته عظيم باچا


ښکلې مدينې
زه هم منتظريمه
کله مابلې


شکرستارحيم
ټوله ستابخښني دي
ته غني کريم


شپه وه دمعراج
څوک دچاحضورکي وو
سرباندي ووتاج

هرزمان ،هرآن
ښه کړي دمخلوق سره
خدای رحيم رحمان


زړه داسيا
غرونوتل ساتلي دي
رغړي پښه به ستا


ورځ شوله تمام
شپه به هم راټوله شي
څوک لري دوام


ټوله شپه ودان
ويړه وي زمالمن
اوښکي درمرجان


ژبه مي پښتو
زمادی خوی خصلت پښتون
وپوښته له غرو

ښکلې شان دره
پروت دی يوتاريخ پکي
تل يې ننګوه


پېغله پښتنه 
تورپيکی يې بادوهي
ګرځي غرڅنه


ريزمريزدښمن
زماله لاسه وګوری
زمامينه وطن


زړه داسيا
هروخت درزيدلی دی
څوک لري په شا


دازماغيرت
قوم مي ټوله وږی دی
ننګ لرم نه پت

ستوري شش جهات
څرخي چاپېرچل کي تل
ټوله کاينات

سپينه ده سپوږمۍ
سپيني پلوشې لري
ستادکورنجيلۍ

زه وم شين طوطي
شنوپاڼوکي پټ ومه
ښکارسوم دمالي


ته له مابالا
راشه لږيې وشمارو
خورې څومره دنيا


مالره يوچا
راوړلوکچکول کي څه !
زړه مي کړي دعا


لاس کې  مې     د سمال
زماجانان راکړی دی
زړه مي دی خوشال

ځوانه په ځواني
مسته نجيلۍ ښکلې ده
زړونه ارماني


سپينه شان رڼا
لراوبرخوره وينم
سترګي مي بينا


احمدشاه دوران
نيسي ټول عالم په زور
خوښ په خراسان


ټول عمرژړا
خوارغريب نصيب کي ده
ولي اې باچا


داچي يواوبل
لاس اوګريوان وينمه
ړنګ به کړي کابل


ورځي دقيامت
ټول عالم کي وينمه
ورک سوشرافت


ګل سره اغزي 
داهم يوصورت دژوند
هرسړی ګالي


اوښکي پرګريوان
چرته رانه ورک سولې
زماښکلی جانان


ژوندپه ځيګرخون
دلته په قامونوکي
خوارسولې پښتون


دازمادوستان
سپوره ستغه نه خوري دوی
غوړه يې ارمان


ته يې اوکه زه
خټونه جوړشوي يو
تش کالبوت دڅه


شونډي تکي سرې
سورپيزوان دپاسه پريې
خوري خوږې جوټې


دازماوطن
 خاوروڅلي ډېرپکي
خپل پردي خوږمن

کاڼي جنګوه 
غرونه هم خبري کړي
زړونه تخنوه

توره دبابا
زماپه ترخ کي وګوره
نه ډارم له چا

لوی دی پاک الله
ټوله کاينات دده
بل نسته باچا


يوحامد،محمود
لاس يې پرجهان ايښی
هم شاهدمشهود


جبرائيل امين
لاره يې نيمګړې ده
يوبنده ياسين


ميکائيل تقسيم
خپل ترخپله رسوي
دوست وي که غليم

عزارئيل مرګون
پرهريونظرلري
نسته تريې خلاصون


اسرافيل شپېلۍ
پرخپل وخت به صورپوکي
لاورته ګالۍ

دی ببرزمري
له پيړيوپښتانه
خپل ،خپل ژوندکوي

يووو،اميرکروړ
بل نه په کابل ،زابل
هرڅه ،ترپښوپروړ


بايزيدروښان
نه وودرويزه ددر
پرمغل توپان


خان خټک خوشحال
لويه کورنۍ دننګ
ډېرلري کمال


بل رحمان مومند
پرپښتووو،عالمګير
پنديې ټوله قند

کاظم خان شيدا
لاورپسي ګرځي ټول
څوک بې کړي پيدا

نورهم بيخي ډېر
چاچي کړه ښايسته پښتو
ډېردي ځماترشمېر


خان عبدالغفار
پرپښتون وطن مين
څوک بې ځي پرلار


ژوب ۷-۱۲-۲۰۰۳  

                                         ويره

دادوصال ډېري خوندناکي لمحې
داچي زماپه نصيبې دي اشنا
که دحالاتوپه ګردش کي راغلې؟

ستادزلفانوپه ساړه سوري کي 
داچي زماورځي اوشپې تيريږي
چرته يادونه نوم يې پاتي نه شي؟

ستاددې سترګومست خوندناکه شراب
داپه ناز،نازچي يې ته تل راکوې
داکه دزهروپيمانې شوې راته؟

دا د سرود اودنشاط څوګړۍ
چي يې په خوندزه لاموړشوی نه يم
چرته محروم تريې نه شم

داچي اوس زه اوته يوبل نه ګلي
هسي زاريږو،قربانيږومدام
چرته که راغلوفراق؟

اودازمونږدميني ښکلې ماڼۍ
که دحالاتوپه نظرکي راغله
لادبېلتون تندي سيلۍ کړه مسمار

بيابه زه چرته ځمه 
بيابه زه چرته اوسم
بيابه زه څه کړم ګلي
                                                                                                                                                       ۱٦ جولايي ۱۹۷۱ ء ورځپاڼه امن پېښور

